
Navoiy viloyati hokimi Normat Tursunovning tu­
manga tashrifi davomida ana shu o‘zgarishlarning 
amaliy ifodasi bo‘lgan qator yirik loyihalar, ma­

hallalardagi bunyodkorlik ishlari va aholi hayoti bilan 
yaqindan tanishildi.

Tashrifning eng muhim nuqtalaridan biri “Dehibaland” 
mahallasi hududida barpo etilayotgan 300 megavatt 
quvvatga ega quyosh elektr stansiyasi hamda 150 me­
gavattli energiya saqlash tizimi qurilishi bo‘ldi. Xitoyning 
yirik “China Energy Investment Corporation” kompa­
niyasi tomonidan amalga oshirilayotgan mazkur loyiha 
Nurotaning iqtisodiy qiyofasini o‘zgartirish bilan birga 
mamlakatimiz energetika tizimi uchun ham strategik               
ahamiyat kasb etishi shubhasiz.

600 gektar maydonda bunyod etilayotgan “yashil ener­
giya” majmuasi orqali aholi va iqtisodiyot tarmoqlarini 
barqaror energiya manbalari bilan ta’minlash imkoniyati 
kengayadi. Eng muhimi, qayta tiklanuvchi energiyadan 
foydalanish ko‘lami yanada ortadi. Bugun dunyo ekologik 
barqarorlik va energiya xavfsizligi masalasiga jiddiy e’tibor 
qaratayotgan bir paytda Nurotada boshlangan mazkur 
loyiha Yangi O‘zbekistonning uzoqni ko‘zlagan strategik 
siyosati amaldagi ifodasiga aylanmoqda.

Viloyat hokimi kompaniya vakillari bilan muloqot davo­
mida loyihaning hozirgi bosqichi, amalga oshirilayotgan 
ishlar sur’ati va kelgusidagi rejalar yuzasidan atroflicha 

fikr almashdi. Har bir jarayonning sifatli va belgilangan 
muddatlarda bajarilishi muhimligi ta’kidlandi.

Nurotadagi iqtisodiy harakat faqat energetika sohasi 
bilan cheklanib qolayotgani yo‘q. Bugun tumanning sa­
noat salohiyati ham yangi bosqichga chiqmoqda.

“Nurfaxr” mahallasida barpo etilayotgan granitni qayta 
ishlash zavodi buning yorqin misoli. Viloyat hokimi 
mazkur loyihada qurilish ishlarining yakuniy bosqichlari 
bilan tanishar ekan, bu yerda shakllanayotgan yangi sa­
noat muhiti tumanning iqtisodiy imkoniyatlarini yanada 
kengaytirishini alohida ta’kidladi.

Xitoyning “Shiji Jianfa Stone” kompaniyasi tomonidan 
amalga oshirilayotgan 100 million dollarlik mazkur loyiha 
13,5 gektar maydonda barpo etilmoqda. Zavod to‘liq 
ishga tushgach, yillik 1,5 million kvadrat metr tayyor granit 
mahsulotlari ishlab chiqarish imkoniyati yaratiladi. Eng 
muhimi, yuzdan ziyod mahalliy aholi doimiy ish o‘rniga 
ega bo‘ladi.

Viloyat rahbari “Dehibaland” mahallasida amalga 
oshirilayotgan keng ko‘lamli obodonlashtirish ishlari 
bilan ham tanishdi. Bugun mahallada umumiy qiymati 
5 milliard so‘mdan ziyod qurilish va infratuzilmaviy 
ishlar izchil davom etmoqda. Chashma bulog‘i atrofi 
obodonlashtirilib, zamonaviy jamoat parki barpo etila­
yapti. Mahalla fuqarolar yig‘ini hamda oilaviy shifokorlik 
punkti binolari kapital ta’mirlanmoqda. D-191 avtomobil 

yo‘lining ma’lum qismi bo‘ylab manzarali daraxtlar                  
ekilib, sug‘orish infratuzilmasi yaratilayapti. Ichki yo‘l­
larga asfalt yotqizilmoqda.

Bularning barchasi mahallaning tashqi qiyofasini 
o‘zgartirish bilan birga odamlar turmushiga ham qulaylik 
olib kirayotganligi bilan ahamiyatli. Bugun “Dehibaland” 
mahallasida kechayotgan bunyodkorlik ishlari Yangi               
O‘zbekistonda mahalla tizimiga qaratilayotgan e’tiborning 
amaliy ifodasi sifatida namoyon bo‘lmoqda.

Tashrif davomida viloyat hokimi “Nurfaxr” mahallasi 
aholisi bilan ham ochiq muloqot o‘tkazdi. Uchrashuvda 
fuqarolarning kundalik turmushiga doir qator masalalar, 
taklif va murojaatlari tinglandi. Har bir murojaat yuzasidan 
mutasaddi rahbarlarga aniq vazifalar yuklatilib, ularni 
belgilangan muddatlarda hal etish bo‘yicha topshiriqlar 
berildi.

Viloyat hokimining Nurotadagi navbatdagi manzili 
“Eshon Sudur” mahallasida yashovchi Guljaxon 
Najmiddinova xonadoni bo‘ldi. Suhbat davomida oilada 
nogiron farzandlar borligi, uy-joy ta’mirga muhtoj ekani 
bildirildi. Viloyat rahbari tomonidan xonadonni ta’mir­
lash, oilaning zarur ehtiyojlarini qondirish va munosib 
sharoit yaratish bo‘yicha mas’ullarga aniq topshi­
riqlar berildi.

Bugun Nurotada kechayotgan o‘zgarishlarga bir ku­
nlik jarayon sifatida qarab bo‘lmaydi. “Yashil” energiya 
loyihalari, yangi sanoat korxonalari, mahallalardagi obo­
donlashtirish ishlari va aholi bilan ochiq muloqotlar bir-biri 
bilan uyg‘un holda hududning mutlaqo yangi qiyofasini 
shakllantirmoqda.

 O.FAYZULLAYEV.

Bunyodkorlik

NUROTADA YANGI HAYOT SHIDDATI

Nurotaga kirib borganingiz sari bugun bu zaminda katta o‘zgarishlar boshlanganini his qilasiz. Kechagina 
sokin tuyulgan kengliklarda endi qurilish texnikalari harakati jonlangan. Yangi loyihalar uchun yer tayyorla
nayapti. Qishloq yo‘llari bo‘yida obodonlashtirish ishlari ketmoqda. Mahallalarda esa odamlarning ertangi 
kunga bo‘lgan ishonchi seziladi.

2026-yil boshida viloyatda ijtimoiy re­
yestrda turgan kambag‘al oilalar soni 9,8 
mingtani tashkil etgan bo‘lsa, kambag‘al 
aholi soni 41,6 ming nafarni, kambag‘allik 
darajasi esa 4,2 foizni tashkil etgan edi. 
Amalga oshirilgan chora-tadbirlar natija­
sida bu ko‘rsatkichlar sezilarli darajada 
o‘zgardi. Bugungi holatga ko‘ra, kamba­
g‘allik darajasi 2,1 foizgacha qisqardi. Bu 
esa qariyb 23 ming nafar aholining tur­
mush sharoiti yaxshilanganini anglatadi.

Kambag‘allikni qisqartirish ishlarini ti­
zimli tashkil etish maqsadida viloyat va 
tuman darajasidagi 550 nafardan ortiq 
rahbarlarga 13,8 mingta kambag‘al oila 
biriktirildi. Natijada ushbu oilalarning 72,5 
mingta muammosi hal etildi. Bu raqamlar 
mahallalarda manzilli ishlash mexanizmi 
kuchayganini ko‘rsatadi.

Hozirgi kunda 450 nafar rahbarga 2 101 
ta davlat ta’minotidagi oila biriktirilgan. 
O‘rganishlar davomida mazkur oilalarda                       
5 408 ta muammo aniqlangan. Shundan 
521 tasi bandlik, 2 740 tasi tibbiy xizmat, 
731 tasi ta’lim, 711 tasi ijtimoiy xizmatlar, 
657 tasi yashash sharoiti va 48 tasi 
mahalla infratuzilmasi bilan bog‘liq masa­
lalardan iborat.

2026-yil davomida aholi daromadini 
oshirish maqsadida 5,7 mingta xizmat 
ko‘rsatildi. Jumladan, 2 015 nafar fuqaro 
doimiy ishga joylashtirildi, 1 839 nafar 
tadbirkorlikka jalb qilindi, 347 nafar kasb-
hunarga o‘qitildi, 633 nafarning norasmiy 
faoliyati legallashtirildi, 922 ta kambag‘al 
oilaning daromadini oshirish bo‘yicha 
amaliy yordam ko‘rsatildi.

Birinchi chorakda 1 401 ta oila va ular­
ning 5 736 nafar a’zosini qamrab olish 
rejalashtirilgan edi. Amalda esa 2 482 ta 
oila qamrab olindi. Bu rejaga nisbatan 

177 foizlik natijani tashkil etdi. Oila a’zo­
lari soni bo‘yicha ko‘rsatkich 10 801 na­
farga yetdi va reja 188 foizga bajarildi. 
Daromadni oshirishga qaratilgan 3 296 
ta xizmat ko‘rsatildi. Shundan 646 nafar 
fuqaro doimiy ish bilan ta’minlandi, 628 
nafariga kredit va subsidiyalar ajratildi, 
1 957 nafari tadbirkorlikka jalb qilindi,                                             
65 nafari kasb-hunarga o‘qitildi.

Loyihaviy yondashuv asosida aholi 
bandligini ta’minlash ishlari ham yuqori 
natija bermoqda. 2026-yil yanvar-mart 
oylarida 4,6 ming aholini doimiy ishga joy­
lashtirish rejalashtirilgan bo‘lsa, amalda 
5,2 ming nafar fuqaro ish bilan ta’min­
landi. Bu rejaning 117 foizga bajarilganini                 
anglatadi.

Yaratilgan ish o‘rinlarining 658 tasi in­
vestitsiya loyihalari hisobiga, 1 124 tasi 
xizmat ko‘rsatish sohasida, 173 tasi qish­
loq xo‘jaligida, 184 tasi qurilish sohasida 
tashkil etildi. 497 nafar bo‘sh ish o‘rinlari­
ga joylashtirildi, 2 571 nafar fuqaro tijo­
rat banklari bilan hamkorlikda ish bilan                  
ta’minlandi.

Norasmiy ish o‘rinlarini “soya”dan chiqa­
rish bo‘yicha ham yuqori ko‘rsatkichlarga 
erishildi. Birinchi chorakda 6,1 mingta 
ish o‘rnini rasmiylashtirish rejalashtirilgan 
bo‘lsa, amalda 12,9 mingta ish o‘rni le­
gallashtirildi. Bu rejaning 211 foizga baja­
rilganini ko‘rsatadi. Shundan soliq bosh­
qarmasi tomonidan 4 493 ta, Ijtimoiy 
himoya milliy agentligi tomonidan 632 ta, 
Bandlik boshqarmasi tomonidan 2 738 ta, 
Qishloq xo‘jaligi boshqarmasi tomonidan               
2 623 ta, transport sohasida 751 ta, qurilish 
sohasida 1 605 ta, turizm sohasida 91 ta 
ish o‘rni rasmiylashtirildi.

Aholi daromadini oshirish bo‘yicha 
ham rejalar ortig‘i bilan bajarildi. Birinchi 

chorak uchun 25,7 ming nafar aholining 
daromadini oshirish rejalashtirilgan bo‘lsa, 
amalda 36,1 ming nafar fuqaroning da­
romadi oshirildi. Bu rejaning 140 foizlik 
ijrosini ta’minladi. Kasb-hunar va tad­
birkorlikka o‘qitish tizimi doirasida 749 
nafar ishsiz va band bo‘lmagan fuqaro 
mehnat bozorida talab yuqori bo‘lgan 
yo‘nalishlarga o‘qishga jalb qilindi.

Mikroloyihalarni amalga oshirish orqali 
ham aholi bandligini ta’minlashga alohida 
e’tibor qaratildi. Birinchi chorakda qiymati 
137,2 milliard so‘mlik 503 ta mikroloyiha 
tashkil etildi. Natijada 1 265 nafar aholining 
bandligi ta’minlandi. Shuningdek, joriy yilda 
aholi daromadini oshirish maqsadida 27,8 
milliard so‘m imtiyozli kredit mablag‘lari 
ajratildi. Bu mablag‘lar hisobiga 3,9 ming 
nafar aholining daromadli mehnat bilan 
shug‘ullanishiga erishildi.

Viloyatdagi 12 ta og‘ir mahallaga 17 nafar 
rahbar biriktirildi. Mazkur mahallalarda 
512 nafar ishsiz aniqlangan bo‘lsa, bu­
gungi kunga qadar ularning 295 nafari 
band qilindi. Shundan 127 nafari doimiy 
ish bilan ta’minlangan, 168 nafari o‘zini 
o‘zi band qilgan. Ikkinchi chorak yakuniga 
qadar 2 848 ta oila va 11 614 nafar oila 
a’zosini xizmatlar bilan qamrab olish reja­
lashtirilgan. Mavjud imkoniyatlardan kelib 
chiqib, bu ko‘rsatkichni 4 272 ta oila va                

17 421 nafarga yetkazish 
maqsad qilingan. Bu rejaga 
nisbatan 155 foizlik natijani 
ta’minlash imkonini beradi.

Joriy yilning ikkinchi cho­
ragida 8,2 ming nafar aholini 
doimiy ishga joylashtirish, 
45,2 ming nafar aholining 
daromadini oshirish va 
9,3 mingta ish o‘rnini 
“soya”dan chiqarish reja­
lashtirilgan. Shuningdek, 
ikkinchi chorakda 1 679 na­
far ishsiz fuqaro kasb-hu­
nar va tadbirkorlikka o‘qi­
tiladi. Yuridik korxonalar 
ishtirokidagi mikroloyihalar 
soni 1 352 taga yetkazilib,                                                                                       

3 380 nafar aholining bandligi ta’minla­
nadi. 180 milliard so‘mlik imtiyozli kreditlar 
ajratilishi orqali 5,1 ming nafar aholi daro­
madli mehnatga jalb qilinadi.

Yil yakuniga qadar og‘ir mahallalarga 
ajratilayotgan 36 milliard so‘m mablag‘ 
hisobidan infratuzilma va ijtimoiy 
obyektlar qurilishi rejalashtirilgan. Shun­
dan 12 milliard so‘mi mahalliy budjet,                                                                                 
24 milliard so‘mi respublika budjeti hiso­
biga to‘g‘ri keladi. 2026-yil yakuni bilan 
yuridik korxonalar ishtirokida 3 100 ta 
mikroloyiha amalga oshirilishi natijasida 
7 750 nafar aholi bandligi ta’minlanadi. 
Imtiyozli kreditlar ajratilishi hisobiga                                                                                
20 mingga yaqin aholi daromadli meh­
natga jalb qilinadi.

Yil yakunlariga ko‘ra, viloyatda 28 536 
nafar aholini doimiy ishga joylashtirish, 
145 424 nafar aholi daromadini oshirish va 
35 138 ta ish o‘rnini “soya”dan chiqarish 
rejalashtirilgan.

Eng muhimi, har bir raqam ortida in­
son taqdiri, oila farovonligi va kelajakka                   
bo‘lgan ishonch turibdi.

Lutfullo XAYRULLAYEV,
Navoiy viloyati Kambag‘allikni 

qisqartirish va bandlik boshqarmasi 
boshlig‘i.

KAMBAG‘ALLIKNI QISQARTIRISH — 

Bugun mamlakat iqtisodiy siyosatida aholi bandligini ta’minlash, kamba
g‘allikni qisqartirish va daromad manbalarini kengaytirish eng ustuvor vazi
falardan biriga aylandi. Bu yo‘nalishda Navoiy viloyatida amalga oshirilayotgan 
ishlar raqamlar va amaliy natijalar bilan e’tibor qozonmoqda. Eng muhimi, olib 
borilayotgan islohotlar ortida minglab insonlarning hayoti, turmush darajasi va 
ertangi kunga bo‘lgan ishonchi turibdi.

Mazkur farmon soliq organlari fao­
liyatini zamon talablari asosida 
takomillashtirish, davlat va soliq 

to‘lovchilar o‘rtasidagi munosabatlarni 
yangi bosqichga olib chiqish, shuningdek, 
raqamli texnologiyalardan keng foyda­
lanish orqali xizmatlar sifatini oshirishga 
xizmat qiladi.

Farmonga ko‘ra, quyidagilar ushbu Far­
monni qabul qilishdan ko‘zlangan asosiy 
maqsadlar etib belgilandi:

2030 yilga qadar Jahon bankining “Bu­
siness ready” reytingida soliq yo‘nalishi 
bo‘yicha birinchi darajaga chiqish;

soliq xizmatlari sifatini yaxshilash va so­
liq to‘lovchilarning soliq organlariga bo‘l­
gan ishonchini mustahkamlash.

2026-yil 1-iyuldan:
tekshiruvdan oldingi tahlil doirasida 

aniqlangan tafovutlar bo‘yicha aniqlash­
tirilgan soliq hisoboti yoki asoslovchi 
hujjatlarni taqdim etish majburiyati bekor 
qilinadi;

soliq xavfi o‘rta bo‘lgan soliq to‘lovchi­
larga aniqlangan xavflar to‘g‘risida xa­
barnoma yuborish tizimi joriy etiladi. Bun­

da aniqlangan kamchiliklar 1 oy 
ichida bartaraf etilgan taqdirda, 
soliq tekshiruvlari o‘tkazilmaydi;

yangi tashkil etilgan tadbirkorlik 
subyektlariga ularning ixtiyoriga 
ko‘ra dastlabki 6 oy davomida 
soliq va moliyaviy hisobotlarni 
yuborish xizmati “Soliq-servis” AJ 
tomonidan bepul amalga oshi­
riladi.

2026-yil 1-avgustdan soliq 
organlarining mijozlarga yo‘nal­
tirilganlik indeksi joriy etiladi. Bunda soliq 
to‘lovchilar tomonidan:

soliq xizmatlaridan foydalanish im­
koniyati va qulayligi, shuningdek, soliq 
organlari tomonidan ko‘rsatiladigan xiz­
matlar sifatini;

soliq majburiyatlarini bajarish uchun sarf­
lanadigan vaqt hamda soliq organlarining 
soliq to‘lovchilar bilan o‘zaro hamkorligi 
darajasini baholash imkoniyati yaratiladi.

Farmonga ko‘ra, 2027-yil 1-yanvardan:
qishloq xo‘jaligiga mo‘ljallangan yerlar 

bo‘yicha soliq vakolatli organlarning soliq 
organlariga taqdim etgan ma’lumotlari 

asosida hisoblab chiqariladi va soliq to‘­
lovchi tomonidan soliq hisobotini taqdim 
etish majburiyati bekor qilinadi;

jismoniy shaxslarning ipoteka kreditlarini 
qoplashga yo‘naltirilgan daromadlari bo‘­
yicha soliq imtiyozlarini qo‘llash proaktiv 
tartibda amalga oshiriladi. Bunda imtiyoz 
qo‘llash natijasida yuzaga kelgan ortiqcha 
summa jismoniy shaxsning murojaatiga 
asosan 10 ish kuni ichida qaytariladi.

2027-yil 1-yanvardan avvalgi yilning                 
1-iyul holatiga ketma-ket keladigan oxirgi 
12 oylik davr bo‘yicha to‘langan soliqlar, 
yig‘imlar va davlat boji, shuningdek, so­
liq bo‘lmagan to‘lovlari hajmi BHMning 

500 ming baravaridan ortiq korxonalar 
va tijorat banklari o‘ta yirik soliq to‘lov­
chilar deb e’tirof etiladi.

2026-2027-o‘quv yilidan bakalavriat 
ta’lim yo‘nalishlari va magistratura 
mutaxassisliklarida kadrlar tayyorlash 
maqsadida Soliq qo‘mitasi huzurida 
Soliq oliy maktabi tashkil etiladi.

2027-yil 1-yanvardan soliq sohasida 
alohida tashabbus ko‘rsatgan, soliq 
tizimi rivojiga hissa qo‘shgan shaxs­
larni rag‘batlantirish maqsadida “Soliq 
xizmati fidoyisi” ko‘krak nishoni ta’sis 
etiladi.

Ayniqsa, soliq ma’muriyatchiligida 
inson omilini qisqartirish, elektron xiz­
matlar ko‘lamini kengaytirish, tahlil va 
nazorat mexanizmlarini avtomatlash­

tirish kabi vazifalarning belgilanishi tad­
birkorlik subyektlari uchun yanada qulay 
va adolatli muhit yaratishda muhim omil 
bo‘ladi.

Bir so‘z bilan aytganda, mazkur farmon 
Yangi O‘zbekistonda iqtisodiy islohotlarni 
yanada chuqurlashtirish, sog‘lom biznes 
muhitini shakllantirish va davlat boshqa­
ruvida zamonaviy yondashuvlarni qaror 
toptirish yo‘lidagi muhim huquqiy asos­
lardan biri bo‘lib xizmat qiladi.

Sunnatulla NAZAROV,
Navoiy viloyati Soliq boshqarmasi 

boshlig‘i.

YANGI FARMON: SOLIQ TIZIMIDA INSTITUSIONAL 
O‘ZGARISHLAR VA YANGI IMKONIYATLAR

Munosabat

Mamlakatimizda soliq tizimini isloh qilish, uning samaradorligi va 
shaffofligini ta’minlashga qaratilgan keng ko‘lamli chora-tadbirlar izchil 
davom ettirilmoqda. Shu nuqtai nazardan, “Soliq organlari faoliyatini 
institusional jihatdan takomillashtirish va soliq ma’muriyatchiligida 
zamonaviy yondashuvlarni joriy etish chora-tadbirlari to‘g‘risida”gi 
Prezident Farmoni muhim ahamiyat kasb etadi.

RAQAMLARDA AKS ETAYOTGAN NATIJA

Ilm-fan va axborot-kommunikatsiya texnologiyalari ja­

dal taraqqiy etib borayotgan bugungi sharoitda dunyoning 
rivojlangan mamlakatlarida davlat va jamiyat boshqaruvi, 
iqtisodiyot, sanoat, ijtimoiy himoya, ta’lim, tibbiyot, band­
lik, qishloq ho‘jaligi, mudofaa, xavfsizlik, turizm va boshqa 
sohalarda zamonaviy axborot texnologiyalari va sun’iy 
intellekt imkoniyatlaridan keng foydalanish urfga kir­
moqda. O‘zbekiston respublikasida ham axborotlashtirish 
va raqamli iqtisodiyotni rivojlantirish orqali 2030-yilga 
qadar innovatsion taraqqiy etgan yetakchi davlatlar qato­
ridan o‘rin egallash ustuvor vazifa sifatida belgilangan.

Hozirgi kunda Navoiy davlat konchilik va texnologiyalar 
universitetida AT sanoatini rivojlanishiga hissa qo’shish 
maqsadida kimyo, tog‘-kon sanoati va muhandislik 
sohasining turli jabhalarida keng qamrovda ilmiy tad­
qiqot ishlari olib borilmoqda. Shu bilan birga xalq xo‘ja­

ligining turli sohalarida raqamlashtirishning tobora ja­
dallashib borayotganligi davrida univeristetda sanoat 
korxonalari va ijtimoiy soha ob’ektlari hamkorligidagi ilmiy 
tadqiqotlarni kengaytirish hamda ta’limdagi jarayonlarga 
zamonaviy axborot texnologiyalarni qo’llash orqali inte­
lektuallashtirishni yuqori boshqichga olib chiqish va dunyo 
AT sanoatida o‘z o‘rnini topishi qolaversa respublika fan 
va texnologiyalar rivojlanishining IV. «Axborotlashtirish va 
axborot-kommunikatsiya texnologiyalarini rivojlantirish» 
ustuvor yo‘nalishi doirasidagi vazifalarni bajarish maqsa­
dida ilmiy izlanishlar olib borilmoqda.

Navoiy viloyatidagi OTMlarda, O‘zbekiston Respub­
likasi Fanlar Akademiyasi Navoiy filiali hamda hududdagi 
ishlab chiqarish korxonalarining axborot tizimlar va tex­
nologiyalar sohasidagi ilmiy darajali, yuqori malakali yosh 
kadrlarga bo‘lgan ehtiyojni inobatga olib universitetda 
05.01.10 – “Axborot olish tizimlari va jarayonlari”, 05.01.04 
– “Hisoblash mashinalari, majmualari va kompyuter tar­
moqlarining matematik va dasturiy ta’minoti”, 05.01.02 – 
“Tizimli tahlil, boshqaruv va axborotni qayta ishlash” va 
05.01.11 – “Raqamli texnologiyalar va sun’iy intellekt” ixti­
sosliklari bo‘yicha tadqiqotlar olib borilib yosh va navqiron 
ilmiy maktab yaratilayotganligi, shu ixtisosliklar bo‘yicha 
10 dan ortiq tadqiqodchilar faoliyat olib boriyotganligi 
ko’zni quvontiradi.

Bundan tashqari, Oʻzbekiston Respublikasi Prezidenti­
ning 2019-yil 8-oktyabrdagi “Oʻzbekiston Respublikasi 
oliy taʼlim tizimini 2030-yilgacha rivojlantirish konsepsiya­
sini tasdiqlash toʻgʻrisida”gi Farmoni hamda Oʻzbekiston 
Respublikasi Prezidentining 2021-yil 16-iyunda “Oliy taʼ­
lim sohasidagi islohotlar natijadorligi hamda yangi oʻquv 

yiliga tayyorgarlik jarayonlari toʻgʻrisida” oʻtkazilgan 
videoselektor yigʻilishi 34-sonli bayoni, shuningdek 
O‘zbekiston Respublikasi Prezidentining 2022-yil 6-iyul­
dagi “2022-2026-yillarda O‘zbekiston Respublikasining 
innovatsion rivojlanish strategiyasini amalga oshirish 
bo‘yicha tashkiliy chora-tadbirlar to‘g‘risida”gi qarori, 
O‘zbekiston Respublikasi Prezidentining 2024-yil 1-fev­
raldagi “Raqamlashtirish sohasida malakali mutaxas­
sislar tayyorlash faoliyatini qo‘llab-quvvatlash bo‘yicha 
qo‘shimcha chora-tadbirlar to‘g‘risida”gi qarori ijrosini 
taʼminlash maqsadida, O‘zbekiston Respublikasi Oliy 
ta’lim, fan va innovatsiyalar vazirligi, Navoiy davlat kon­
chilik va texnologiyalar universiteti, “Navoiy kon-me­
tallurgiya kombinati” AJ oʻrtasidagi oʻzaro hamkorlik alo­
qalari boʻyicha memorandumga asosan, “Navoiy kon 
metallurgiya kombinati” AJning 2024-yilga mo‘ljallangan 

innovatsion rivojlanish dasturida AT yo‘nalishida “Ochiq 
kon ishlarida kon-transport kompleksini intellektual bosh­
qarish axborot tizimini ishlab chiqish” va “Yer osti kon­
larida xodimlar xavfsizligini ta’minlash axborot tizimining 
ilmiy asoslarini ishlab chiqish” mavzularidagi ilmiy tadqiqot 
loyihalari bajarildi. Ushbu loyihalar doirasida 1 nafar PhD 
himoya qildi, yana 2 nafar texnika fanlari bo‘yicha falsafa 
doktori (PhD) tayyorlash mo‘ljallangan. Bundan tashqari, 
“Navoiy kon metallurgiya kombinati” AJning 2025-2030 
yillarga mo‘ljallangan dasturlarida ham axborot tizimlar va 
texnologiyalar sohasiga oid bir qancha loyihalar ajratilishi 
nazarda tutilgan.

Navoiy davlat konchilik va texnologiyalar universitetida 
axborot tizimlar va texnologiyalar sohasidagi izlanishlar 
doirasida 2 monografiya, nufuzli jurnallarda 60 dan ortiq, 
shu jumladan 17 ta xalqaro jurnallarda ilmiy maqolalar, 60 
dan ortiq respublika xalqoro anjumanlarda tezislar nashr 
etilganligi, 1 ta patent va 20 dan ortiq mualliflik guvoh­
nomalari olinganligi quvonarli holat.

Navoiy davlat konchilik va texnologiyalar universitetida 
2026-2027-o‘quv yilidan tashkil qilinishi rejalashtirila­
yotgan 60610400-“Dasturiy injiniring” bakalavr ta’lim 
yo‘nalishini (kunduzgi, kechki shakli) va “70610501 – 
Sun’iy intellekt” magistratura mutaxasisligi (kunduzgi, 
kechki shakli) tashkil qilish bo‘yicha “Navoiy kon metallur­
giya kombinati” AJ, Navoiy viloyati IIB huzuridagi Qo‘­
riqlash xizmati, Navoiy viloyati Sport boshqarmasi, Navoiy 
viloyati Yoshlar ishlari boshqarmasi, Navoiy viloyati soliq 
boshqarmasi, Navoiy viloyati Maktabgacha va maktab 
talimi boshqarmasi, “Navoiyuran” DK, Navoiy viloyati Ichki 
ishlar boshqarmasi kabi tashkilotlar kadrlar tayyorlashga 

bo‘lgan ehtiyoj va buyurtmalarini berishgan.
“Navoiy kon-metallurgiya kombinati” AJ bilan 2025-yil 

15-sentabrda tuzilgan shartnomaga asosan Navoiy davlat 
konchilik va texnologiyalar universiteti “Sun’iy intellekt va 
dasturiy injiniring” yo‘nalishi talabalari uchun malakaviy 
amaliyot, stajirovka, dual tizimida dars mashg‘ulotlarini 
tashkil qilish belgilanib, “Navoiy kon-metallurgiya kom­
binati” AJga qarashli O‘quv markazda yo‘nalishlar filiali 
tashkil qilindi.

Navoiy davlat konchilik va texnologiyalar universitetida 
60610700 – “Sunʼiy intellekt” bakalavr talim yo‘nalishi 
faoliyati 2025-2026-o‘quv yilidan yo‘lga qo‘yilgan bo‘lib, 
bugungi kunda 1-bosqich talabalari ta’limning kunduzgi 
(25 ta talaba) va kechki (12 ta talaba) shaklida tahsil 
olmoqda. Talabalar ta’lim dasturini o‘zlashtirish jarayonida 
“Sun’iy intellekt asoslari”, “Ma’lumotlar tuzilmasi va 
algoritmlar”, “Dasturlash”, “Mashinali o‘qitish”, “Neyron 
tarmoqlar va chuqur o‘qitish”, “Ma’lumotlar bazalari”, 
“Kompyuterli ko‘rish”, “Tabiiy tilni qayta ishlash” va “Kiber­
xavfsizlik asoslari” kabi bir qancha fanlardan chuqur 
bilimga ega bo‘lish orqali nazariy bilim bilan bir qatorda 
amaliy ko‘nikmalarni ham oshiradilar.

Universitetda ushbu sohani rivojlan­
tirish maqsadida Avstraliyaning “Mine 
Site Technologies” kompaniyasi va 
“Navoiy kon-metallurgiya kombinati” 
aksiyadorlik jamiyati bilan hamkorlikda 
universitetda qoʻshma ilmiy-tadqiqot 
xonasini (“Shaxta va konlarni raqam­
lashtirish” va “Joylashuv va to‘qna­
shuvlar haqida ogohlantirishning 

ma’lumotlarni yig’ish va uzatish tizimi”) tashkil qilish 
boʻyicha kelishuvga erishilib, qiymati 3 million dollarlik 
tajriba qurilmalarini olib kelish bo‘yicha kelishuvga eri­
shildi. Bundan tashqari Xitoyning Huawei kompaniyasi 
bilan tog‘-kon sanoatida sun’iy intellekt texnologiyalarni 
rivojlantirish va telekommunikatsiya tizimlarini o‘rgatish 
bo‘yicha amaliyot xonasini tashkil qilish hamda “Navoiy 
kon metallurgiya kombinati” AJ bilan hamkorlikda sun’iy 
intellekt texnologiyalarni amaliyotga joriy qilish bo‘­
yicha amaliyot bazasini tashkil qilish va zamonaviy 
GPU superkompyuterlar xarid qilish bo‘yicha ishlar 
olib borilmoqda. Kelajakda jahonning TOP-300 taligiga 
kiruvchi universitetlar bilan qo‘shma ta’lim dasturlarini 
tashkil qilish, AT sohasidagi kompaniyalar bilan ham­
korlikni kuchaytirish va dual ta’lim tizimini joriy etish, 
talabalar uchun startap loyihalarni qo‘llab-quvvatlash 
va inkubatsiya markazlarini tashkil qilish, shuningdek, 
sun’iy intellekt texnologiyalarini konchilik sanoatiga joriy 
etish, ishlab chiqarish jarayonlarini optimallashtirish va 
xavfsizlikni oshirish bo‘yicha ilmiy-amaliy loyihalar ustida 
ishlar ko‘lamini kengaytirish rejalashtirilgan.

Kelgusida ushbu yo‘nalishlar bitiruvchilari nafaqat AT 
sohasida, balki sanoat, transport, energetika va boshqa 
ko‘plab tarmoqlarda yuqori malakali mutaxassis sifatida 
faoliyat yuritishlari imkoniyati yaratiladi.

Ilyos KALANDAROV, 
Navoiy davlat konchilik va texnologiyalar 

universiteti “Avtomatlashtirish va boshqaruv” 
kafedrasi professori.

Ta’lim va islohot

Hozirgi kunda axborot texnologiyalar sub’ektlari uchun yaratilgan sharoitlar va imtiyozlar natijasida 
korxonalar va ish o‘rinlari soni, xizmatlar eksporti ortib bormoqda. Xususan, 2017-yilda yurtimizda axborot 
texnologiyalar (AT) kompaniyalar soni 147 ta bo‘lgan bo‘lsa, hozirda 1 600 taga yetgan. Ish o‘rinlari ham qisqa 
vaqtda 10 baravar ko‘payib, 24 mingtadan oshgan. 2017-yilda 600 ming AQSh dollari bo‘lgan eksport hajmi 
2023-yil yakuni bilan 300 million dollardan oshgan. Yurtimizda AT sohasida 300 ming nafar yoshlarni xalqaro 
kompaniyalar talabiga mos dasturlar asosida tayyorlash va ish bilan ta’minlash rejalashtirilgan.

So‘nggi yillarda kombinat tomonidan yangi temir 
yo‘l liniyalarini qurish, mavjud infratuzilmani mo­
dernizatsiya qilish, lokomotiv va vagonlar parkini 

bosqichma-bosqich yangilash bo‘yicha olib borilgan ishlar 
yuk tashish hajmini oshirish hamda transport xarajatlarini 
qisqartirishga xizmat qilmoqda. Joriy yilda hamjamiyatning 
kon boshqarmalarida magistral va manyovr teplovozlar 
hamda yuk vagonlarni yangilashishlari amalga oshiril­
moqda.

Bugungi kunda Shimoliy kon boshqarmasida yuk ta­
shish jarayonida 18 ta teplovoz va 514 ta vagondan foy­
dalanilmoqda. 2026-yilda “Qoqpatas va Dovg‘istov oltin 
konlarida ma’dan qazib olish (III navbati)” investitsion 
loyihasi doirasida 3 ta teplovoz va 60 ta vagon kelti­
rilishi rejalashtirilgan. Yaqinda Temir yo‘l transporti bosh­
qarmasiga 1 ta yangi, yuqori texnik-iqtisodiy ko‘rsat­
kichlarga ega magistral teplovoz va 2025-yilda texnik 
qayta jihozlash loyihasi asosida 40 o‘ziag‘dargich va­
gon sotib olishga shartnoma tuzilgan bo‘lib, shundan                                            

6 ta o‘ziag‘daruvchi yarim ochiq 
vagon (dumpkar) olib kelinib, ishga 
tushirildi.

Soha mutaxassislari ta’kidla­
ganidek, Qozog‘istonning “Loko­
motiv qurish zavodi” kompaniyasi 
tomonidan ishlab chiqarilgan za­
monaviy teplovoz ta’mirlashning 
qulayligi, yoqilg‘i tejamkorlik ko‘rsat­
kichlari, uzoq muddat foydalanish, 
mashinistning hushyorligini nazorat 
qilish tizimining mavjudligi hamda 
mahalliy iqlim sharoitlariga mos 
keladigan texnik ko‘rsatkichlari bilan 
temir yo‘l transporti bo‘yicha barcha 
qoida, meyor va yo‘riqnomalar talablarga to‘liq javob be­
radi. Vagonlar tarmoqlararo sanoat kooperatsiyasi doi­
rasida kombinat ehtiyojidan kelib chiqib, Andijon mexa­
nika zavodida tayyorlangan. 

Korxona moddiy-texnika bazasini mustahkamlash, tex­
nika parkini yangilash bo‘yicha olib borilayotgan bu kabi 
ishlar kombinatda qimmatbaho metall ishlab chiqarish 
hajmini oshirishga xizmat qiladi.

Laylo KARIMOVA.

KOMBINAT BO‘LINMALARIDA LOKOMOTIV VA VAGONLAR PARKI 
BOSQICHMA-BOSQICH YANGILANMOQDA

Sanoat korxonalarida

Navoiy kon-metallurgiya kombinati bo‘linmalarida konlardan qazib olinadigan oltin 
tarkibli ma’danni qayta ishlash uchun gidrometallurgiya zavodlariga o‘z vaqtida va 
uzluksiz yetkazishda temir yo‘l transporti muhim o‘rin tutadi.

Ayniqsa, O‘zbekiston 
Respublikasi Pre­
zidentining “Kasbiy 

ta’lim tizimida islohotlarni 
amalga oshirish chora-tad­
birlari to‘g‘risida”gi qaroriga 
muvofiq, 2026-yildan boshlab 
har yili 5-may sanasining 
“Kasb va mehnat kuni” si­
fatida keng nishonlanishi 
bu sohadagi islohotlarning 
mantiqiy davomi bo‘ldi. Bu 
tashabbus nafaqat kasb-hu­
narning nufuzini oshirish, 
balki yoshlarda mehnatga, 
kasbiga sadoqat va kelajakka 
ishonch tuyg‘ularini mustah­
kamlashga xizmat qiladi.

Navoiy viloyatida ham bu borada sal­
moqli ishlar amalga oshirilmoqda. Bu­
gungi kunda viloyatimizdagi texnikumlar 
yoshlarning maqsadlari ro‘yobga chiqadi­
gan, ularni hayotga tayyorlaydigan muhim 
bilim maskaniga aylanmoqda. Zamonaviy 
laboratoriyalar, ishlab chiqarish bilan 
uyg‘unlashgan dual ta’lim tizimi, xorijiy 
ta’lim dasturlari va xalqaro sertifikatlash 
imkoniyatlari kasbiy ta’lim tizimining mut­
laqo yangi bosqichga ko‘tarilganini ko‘r­
satmoqda.

O‘tgan o‘quv yilida viloyatimizdagi 25 ta 
texnikumni 68 ta yo‘nalish bo‘yicha 5136 
nafar yosh muvaffaqiyatli tamomladi. Ular­

ning 3474 nafari ish bilan ta’minlandi, 
1132 nafari esa oliy ta’lim muassasalarida 
tahsilni davom ettirmoqda. Joriy yilda 
5078 nafar o‘quvchi 72 ta mehnat bo­
zorida talab yuqori bo‘lgan zamonaviy 
yo‘nalishlarda tahsil olmoqda. Shuning 
bilan viloyatimizdagi monomarkazlar ham 
texnikumga aylantirilib, texnikumlar soni 
27 taga, yo‘nalishlar soni esa 100 dan 
oshishiga erishilmoqda. 

Eng muhimi, bugun ta’lim va amaliyot 
o‘rtasidagi uzviylik ta’minlanmoqda. Dual 
ta’lim tizimi doirasida 200 dan ortiq kor­
xona va tashkilot bilan hamkorlik yo‘lga 
qo‘yilib, 2342 nafar o‘quvchi ishlab chi­
qarish jarayonlariga bevosita jalb qilingani 

yoshlarning tayyor mutaxassis bo‘lib yeti­
shishiga xizmat qilmoqda.

Quvonarlisi, texnikumlarga qabul ko‘r­
satkichining 45 foizga oshgani yoshlarimiz 
orasida kasb-hunar egallashga bo‘lgan 
qiziqish va ishonch tobora ortib borayot­

ganini anglatadi. Bugun 200 
nafarga yaqin bitiruvchining 
o‘z tadbirkorlik faoliyatini 
boshlagani, qariyb 2500 na­
far yoshning xalqaro ser­
tifikatlarni qo‘lga kiritgani 
kasbiy ta’lim sohasidagi islo­
hotlarning amaliy natijasidir.

Albatta, bu kabi yutuqlar 
ortida yurt ravnaqi va yoshlar 
kelajagi uchun fidokorona 
mehnat qilayotgan insonlar 
mehnati mujassam. Shu ma’­
noda, Navoiy viloyati hokimi 
Normat Tursunovning “O‘rta 
maxsus va professional ta’lim 
a’lochisi” ko‘krak nishoni bilan 
taqdirlangani ham sohada 

amalga oshirilayotgan islohotlarga beril­
gan munosib baho bo‘ldi. Mazkur nishon 
O‘zbekiston Respublikasi Kasbiy ta’lim 
agentligi direktori Azimjon Husanov tomo­
nidan tantanali ravishda topshirildi.

“Kasblar festivali” ham ana shu ezgu 
maqsadlarga xizmat qildi. Mazkur tadbir 
doirasida tashkil etilgan “Kasblar ko‘r­
gazmasi” pavilyonlari yoshlar va ota-onalar 
uchun haqiqiy imkoniyatlar maydoniga 
aylandi. Yoshlar zamonaviy texnologiyalar 
asosida turli kasblarni amalda sinab ko‘­
rish, o‘z qiziqishi va iqtidoriga mos yo‘na­
lishni tanlash imkoniga ega bo‘ldilar.

Festival faqat ko‘rgazma bilan chek­

lanib qolmadi. U aholiga amaliy 
yordam ko‘rsatish, yoshlarga 
yo‘l-yo‘riq berish maydoniga 
ham aylandi. Xususan, migra­
tsiya agentligining “Xorijdaish” 
pavilyonida xorijda qonuniy meh­
nat qilish imkoniyatlari, ish suh­
batlaridan muvaffaqiyatli o‘tish 
ko‘nikmalari va huquqiy masla­
hatlar taqdim etildi. “Tibbiy xiz­
mat” maydonida esa aholi uchun 
bepul tibbiy ko‘riklar tashkil qilindi.

Ayniqsa, muhandislik sohasiga qizi­
quvchi yoshlar uchun tashkil etilgan “Mu­
handislar” pavilyoni katta qiziqish uyg‘otdi. 
Bu yerda yoshlar innovatsion ishlanmalar, 
texnologik yechimlar va kelajak kasblari 
bilan yaqindan tanishish imkoniga ega 
bo‘ldilar.

Festival doirasida milliy qadriyatlarimiz 
va mehnat madaniyatimizni o‘zida mu­
jassam etgan “Oshlar festivali” ham yuqori 
kayfiyatda o‘tdi. 12 ta qozonda texnikum 
jamoalari tomonidan damlangan oshlar 
qizg‘in jarayonga aylandi va ishtirokchi­
larga tarqatildi. 

Bugun dunyo shiddat bilan o‘zgar­
moqda. Sun’iy intellekt, raqamli iqti­
sodiyot va innovatsiyalar davrida 
raqobatbardosh kadrlarga ehtiyoj har qa­
chongidan ham ortib bormoqda. Demak, 
bugun kasb o‘rgangan, mehnat qilish­
dan qo‘rqmaydigan yoshlargina ertangi 
taraqqiyot bunyodkori, mamlakat tayan­
chiga aylanadi.

Jahongir KALANDAROV,
Kasbiy ta’lim boshqarmasi boshlig‘i.

K
asblar festivali

TA’LIM VA AMALIYOT UYG‘UNLIGI
Bugun Yangi O‘zbekiston taraqqiyotining eng muhim ustunlaridan biri bu 

inson kapitali, bilimli va malakali yoshlar ekani barchaga ayon haqiqatga aylandi. 
Davlatimiz rahbari tashabbusi bilan mamlakatimizda yoshlarni zamonaviy kasb-
hunarlarga o‘qitish, ularni munosib ish bilan ta’minlash davlat siyosatining 
ustuvor yo‘nalishi sifatida belgilab olindi.

Mahallalarda o‘tkazilayotgan “Huquqiy mas
lahat soati” tadbirlarida bugun eng dolzarb 
mavzulardan biri o‘zboshimchalik bilan egallab 
olingan yer uchastkalariga mulk huquqini e’ti
rof etish masalasi bo‘lib qolmoqda. Ayniqsa, 
Oʻzbekiston Respublikasining 2024-yil 5-avgust
dagi “Oʻzboshimchalik bilan egallab olingan yer 
uchastkalariga hamda ularda qurilgan binolar 
va inshootlarga boʻlgan huquqlarni eʼtirof etish 
toʻgʻrisida”gi Qonuni qabul qilinganidan so‘ng 
respublika bo‘ylab keng qamrovli xatlov ishlari 
amalga oshirilmoqda.

Xatlov jarayonlarida ayrim fuqarolar egallab turgan 
yer uchastkalariga mulk huquqini rasmiylashtirishdan 
avval uch karra soliq hisoblanishi uy-joy hujjatlarini 
tayyorlash jarayonini sekinlashtirayotgani kuzatil­
moqda. Bu holat ayniqsa uzoq yillar davomida bir 

hududda yashab kelayotgan aholi o‘rtasida turli 
savol va murojaatlarni keltirib chiqarmoqda.

Shu bois mahallalarda tashkil etilayotgan 
“Huquqiy maslahat soati” tadbirlari doirasida 
fuqarolarga bepul yuridik tushuntirishlar be­
rilib, qonun mazmun-mohiyati, hujjatlashtirish 
tartiblari hamda amaliy jarayonlar yuzasidan 
huquqiy maslahatlar taqdim etilmoqda.

Taklif sifatida, o‘zboshimchalik bilan egal­
lab olingan yer uchastkalari uchun hisobla­
nadigan uch karra soliq tartibiga yengilliklar 
kiritilishi fuqarolarning uy-joylarini rasmiy­
lashtirish jarayonlarini yanada soddalashti­
rishi mumkin.

A. QAHRAMONOV,
Madad NNT Xatirchi tuman

Huquqiy maslahat byurosi bosh mutaxassisi.

Navoiy davlat konchilik va texnologiyalar 
universitetida yuz bergan holat ham buning 
yaqqol isboti bo‘ldi. Universitetning Yoshlar 
bilan ishlash, ma’naviyat va ma’rifat bo‘limida 
uslubchi vazifasida ishlab kelgan Xusan 
Bobonorov bilan tuzilgan mehnat shart­
nomasi ish beruvchining buyrug‘i asosida be­
kor qilingan. Ammo xodim mazkur buyruqni 
asossiz va qonunga zid deb hisoblab, hu­
quqiy ko‘mak so‘rab O‘zbekiston kasaba 
uyushmalari Federatsiyasi Navoiy viloyat 
kengashiga murojaat qildi.

Murojaat asosida o‘tkazilgan huquqiy o‘r­
ganishlar jarayonida jiddiy qonunbuzilish 

holatlari aniqlandi. Xususan, mehnat shartnomasini 
bekor qilishda O‘zbekiston Respublikasi Mehnat 
kodeksining 161-moddasi talablari qo‘pol ravishda 
buzilgani ma’lum bo‘ldi. Qonunchilikka ko‘ra, ish 
beruvchi xodimni ishdan bo‘shatishda belgilangan 
tartib-taomillarga qat’iy rioya qilishi shart. Aks holda 
qabul qilingan qaror g‘ayriqonuniy hisoblanadi.

Kasaba uyushmasi tomonidan ish beruvchi vakillari 
bilan olib borilgan muzokaralarda ushbu holatlarga 
huquqiy baho berilib, xodimni ishga tiklash zarurligi 
tushuntirildi. Biroq murosaga erishilmadi. Natijada 
nizo sud tartibida ko‘rib chiqiladigan bo‘ldi.

Sud muhokamalari jarayonida ish beruvchi tomo­
nidan xizmat tekshiruvini o‘tkazishda ham qonun 
talablariga amal qilinmagani ma’lum bo‘ldi. Eng mu­

himi, Xusan Bobonorov mehnatga layoqatsizlik dav­
rida bo‘lgan vaqtda ishdan bo‘shatilgani aniqlandi. 
Vaholanki, amaldagi mehnat qonunchiligiga ko‘ra, 
xodim vaqtincha mehnatga layoqatsiz bo‘lgan davrda 
uni ishdan bo‘shatishga yo‘l qo‘yilmaydi.

Sud barcha holatlarni atroflicha o‘rganib, universi­
tet tomonidan chiqarilgan buyruqni g‘ayriqonuniy deb 
topdi hamda Xusan Bobonorovni avvalgi ish joyiga 
tiklash haqida qaror qabul qildi.

Bundan tashqari, sud qaroriga asosan xodim foy­
dasiga majburiy bekor yurgan kunlari uchun 23 mil­
lion 977 ming so‘m ish haqi hamda 5 million so‘m 
ma’naviy zarar undirilishi belgilandi.

Bu ish faqat bir xodimning huquqi tiklangani bilan 
ahamiyatli emas. U mehnat munosabatlarida qo­
nunga xilof qaror qabul qilish qanday oqibatlarga 
olib kelishini ham ko‘rsatdi. Eng muhimi, mazkur 
voqea mehnat huquqlarini himoya qilishda kasaba 
uyushmalarining o‘rni va ahamiyati naqadar muhim 
ekanini yana bir bor namoyon qildi.

Zero, inson manfaati ustuvor bo‘lgan jamiyatda har 
bir fuqaroning mehnat qilish huquqi ishonchli himoya 
qilinishi shart. Qonun esa barcha uchun barobar. Uni 
chetlab o‘tishga bo‘lgan har qanday urinish oxir-oqi­
bat javobgarlikka olib keladi.

 Alisher RAXMATOV,
O‘zbekiston kasaba uyushmalari 

Federatsiyasining Navoiy viloyat kengashi 
mehnat huquq inspektori.

Fuqarolik ishlari bo‘yicha sud tomonidan ko‘rilgan 
navbatdagi ishda da’vogar ayol javobgarga nisbatan 
nikohdan ajratish haqida murojaat qildi. Sud jarayonida 
taraflar 2023 yilda qonuniy nikohdan o‘tgani, ularning 
birgalikdagi turmushi davomida farzand tug‘ilma­
gani, keyinchalik o‘zaro kelishmovchiliklar va xarak­
ter mos kelmasligi sababli oilaviy munosabatlar izdan                                   
chiqqanligi aniqlandi.

Ish hujjatlarida keltirilishicha, taraflar 2024-yil oktabr 
oyidan buyon alohida yashab kelgan. Sud tomonidan 
oilani saqlab qolish maqsadida yarashish uchun qonun­
chilikda belgilangan muddat berilgan, tegishli mutasaddi 
tashkilotlar va mahalla faollari ishtirokida yarashtirish 
choralari ko‘rilgan. Biroq ushbu davr mobaynida ham er-
xotin o‘rtasidagi munosabatlar tiklanmagan.

Sud muhokamasi davomida taraflar o‘rtasida mulkiy nizo 
yo‘qligi, farzandlar masalasi mavjud emasligi, amalda oilaviy 
munosabatlar to‘liq tugagani ma’lum bo‘ldi. Shu asosda sud 
O‘zbekiston Respublikasi Oila kodeksining 41-moddasi talablari­
dan kelib chiqib, nikohni bekor qilish haqida qaror qabul qildi.

Ayrim holatlarda fuqarolar nikohdan ajratish masalasini 
shunchaki rasmiy jarayon sifatida qabul qiladi. Vaholanki, har 
bir oilaning buzilishi ortida inson taqdiri, ruhiy kechinmalar va 
jamiyat uchun muhim ijtimoiy omillar mujassam. Shu sababli 
sudlar bunday toifadagi ishlarga yuzaki yondashmaydi. Avvalo, 
oilani saqlab qolish imkoniyatlari atroflicha o‘rganiladi, yarashuv 
choralari qo‘llaniladi.

O‘zbekiston Respublikasi Oliy sudi Plenumining tegishli qaror­
larida ham nikohdan ajratish faqat oilani saqlab qolishning mut­
laqo imkoni qolmagan holatdagina qanoatlantirilishi lozimligi 
belgilab qo‘yilgan. Bu esa sudlar faoliyatida inson qadri va oila 
manfaati ustuvor ekanini ko‘rsatadi.

Oiladagi har qanday kelishmovchilikni sabr, o‘zaro hurmat 
va muloqot orqali bartaraf etish mumkin. Er-xotinning bir-biriga 
nisbatan mas’uliyat bilan munosabatda bo‘lishi, oila qadrini ang­
lashi jamiyat barqarorligi uchun ham muhim ahamiyat kasb etadi.

L.SHARIPOVA,
Fuqarolik ishlari bo‘yicha

Karmana tumanlararo sudi sudyasi.

OILA — MUQADDAS 
QO‘RG‘ON, UNI SAQLAB 

QOLISH ESA MAS’ULIYAT
Jamiyatning eng muhim bo‘g‘ini hisoblangan oila mus

tahkamligi inson kamoloti, farzand tarbiyasi va ijtimoiy 
barqarorlik bilan chambarchas bog‘liq. Shu bois yurtimiz 
qonunchiligida oilani asrash, er-xotin o‘rtasidagi muno
sabatlarni mustahkamlash va yarashuv imkoniyatlaridan 
to‘liq foydalanishga alohida e’tibor qaratiladi. Sudlar 
tomonidan ko‘riladigan nikohdan ajratish ishlarida ham, 
avvalo, oilani saqlab qolish choralari ko‘riladi.

QONUNGA ZID BUYRUQ QIMMATGA TUSHDI
Mehnat munosabatlarida qonun ustuvorligi ta’minlanmasa, nafaqat bir xodimning taqdiri, balki 

jamoadagi adolat muhiti ham izdan chiqadi. Afsuski, ayrim holatlarda ish beruvchilar mehnat                             
qonunchiligi talablarini chetlab o‘tishga urinadi. Biroq qonun oldida har qanday noqonuniy qaror 
baribir o‘z bahosini oladi.

M
utaxassis fikri

MAHALLALARDA “HUQUQIY MASLAHAT SOATI”

UMR MAZMUNI

  

Navoiy davlat konchilik va texno­
logiyalar universiteti Agromu­
handislik va kommunikatsion 

texnologiyalar fakulteti “Qurilish muhan­
disligi” kafedrasi dotsenti, qutlug‘ yubiley 
yoshini qarshilagan Mahmud Aliyev ha­
qida so‘z ketganda, faxriy ustozning umr 
yo‘li ham ana shunday ibratlarga to‘la 
ekanligini anglash mumkin. 

70 dovon bu shunchaki raqam emas. 
Bu — ilmga sadoqat, mehnatga muhabbat 
va insonga xos yuksak fazilatlar bilan be­
zalgan qariyb yarim asrlik mehnat fao­
liyatining qutlug‘ sarhisobidir.

So‘lim Navbahor tumanining Ijand qish­
log‘i... Bahor kelganda bodom gullariga 
burkanadigan, saharlarida qushlar say­
rashi olis-olislarga qadar taraladigan, 
tog‘lari baland, osmoni musaffo, odamlari 
mehnatkash va bag‘rikeng bu qishloq ta’­
rfi haqida eshitmagan insonning o‘zi yo‘q! 

Mahmud aka ana shu tabarruk zaminda 

1956-yil 18-may kuni dunyoga kelgan. 
Qishloqning sodda hayoti, dehqon meh­
natining qadri, kattalarning duosi va halol 
rizqning barakasi qahramonimiz qalbiga 
bolaligidanoq chuqur singidi. Ijandning tup­

rog‘i bo‘lajak olimga sabr-toqatni, yuksak 
osmoni katta-katta orzularni, odamlari esa 
cheksiz mehr-oqibatni o‘rgatdi.

1923-2011  yillarda yashab o‘tgan otasi 
Quvat ota Aliyev va volidayi muhtaramasi, 
1923-2006 yillarda umrguzaronlik qilgan 
Rajab aya Aliyeva farzandlariga hamisha 
halol mehnat, odob va ilmni eng katta 
boylik, deb fazilat va chin insoniy o‘rnak 
ila o‘rgatdilar. Bu xonadonda besh nafar 
farzand tarbiya topib, davlat boshqaruvi, 
tibbiyot va ta’lim sohalarida elga naf kel­
tiradigan insonlar bo‘lib yetishishdi.

Yosh Mahmudning qalbida qurilishga 
qiziqish erta uyg‘ondi. U muhandislikni 
oddiy kasb emas, o‘z kelajagini barpo 
etadigan san’ati, deb bilardi. Shu orzu 
qahramonimizni Kiyev muhandislik-quri­
lish institutiga etakladi. Oliy ta’limni muvaf­
faqiyatli tugatgach, 1979-yildan boshlab 
butun umrini ta’lim tizimiga bag‘ishladi.

1984-yildan boshlab fidoyi olim Tosh­
kent politexnika institutining Navoiy filia­
lida, bugungi Navoiy davlat konchilik 
va texnologiyalar universitetida faoliyat 
yuritib kelmoqda. O‘sha yillarda Navoiy 
hududida yirik sanoat korxonalari, sha­
harlar va ijtimoiy obyektlar jadal qurilardi. 
Qurilish sohasi uchun yuqori malakali    

muhandislarga ehtiyoj katta edi. Mahmud 
Aliyev va uning hamkasblari Navoiy qu­
rilish boshqarmasi, Zarafshon shahridagi 
qurilish tashkilotlari, Buxoro, Samarqand 
va Toshkentdagi korxonalar uchun yuz­
lab mutaxassislar tayyorladilar. Bugun 
Navoiyda qad rostlagan ko‘plab binolar­
ning mustahkamligida ayni shu ustozlar 
tarbiyalagan muhandislarning mehnati 
mujassam.

- Qurilish muhandisiga ishonish — ha­
yotingizni shifokorga ishonib topshirish bi­
lan barobar, — deydi olim. —  Bu fikr kasb­
ning qanchalik mas’uliyatli ekanini yaqqol 
ifodalaydi. Chunki muhandis chizgan har 
bir loyiha ortida inson taqdiri turadi.

ToshPI Navoiy filiali negizida 1996-yil­
da Navoiy davlat konchilik instiuti tashkil 
etilgach, voha oliy ta’limida qurilish soha­
sida kadrlar tayyorlashga e’tibor susaydi. 
Shundan so‘ng M.Aliyev Navoiy qurilish 
kasb-hunar kolleji, viloyat xalq ta’limi 
boshqarmasi, viloyat tabiatni muhofaza 
qilish boshqarmasi, Navoiy konchilik kol­
lejida mas’ul vazifalarda ish olib bordi 
hamda Toshkent arxitektura-qurilish insti­
tuti dotsenti vazifalarida ishladi. 

2022-yilda esa NDKI Navoiy davlat 
konchilik va texnologiyalar universiteti 
sifatida qayta tashkil etilgach mazkur 
ta’lim dargohida  konchilik bilan birga qu­
ruvchi-muhandislar tayyorlash vazifasi 
qo‘yildi. Shu tariqa, NDKTUda bino va 
inshootlar qurilishi, qurilish materiallari 
ishlab chiqarish va muhandislik kommu­
nikatsiyalari sohalarida kadrlar tayyor­
lashning qayta yo‘lga qo‘yilishida ustoz­
ning hissasi katta bo‘ldi.

Mahmud Aliyev doimo zamon bilan 

hamqadam yuradi. U kishining 
fikricha, bugungi muhandis za­
monaviy dasturlarni, raqamli tex­
nologiyalarni, xorijiy tillarni mu­
kammal bilishi shart va zarur. 
Mutaxassislar tayyorlashda ustoz 
ayni shu jihatlarga alohida e’tibor 
qaratadi. 

Mahmud Aliyevning hayot yo‘li bir ha­
qiqatni isbotlaydi: insonning obro‘-e’tibori 
avvalo, el-yurtga keltirgan nafida. Ijand 
qishlog‘idan boshlangan bu umr sahifa­
larini ustozlik maqomi yo‘lidagi ibrat va 
oilaparvarlik fazilati nurli bezab turibdi. 

M.Aliyev 1983-yilda qishloqdoshi Bax­
shanda Aliyeva bilan oila qurdi. Ular 
uch nafar o‘g‘il va bir nafar qizni voyaga 
yetkazib, munosib tarbiya qildilar. Far­
zandlar kamoli — ota-ona mehnati va 
tarbiyasining eng go‘zal samarasi sa­
naladi. Bugungi kunda farzand-u na­
biralar ham o‘z taqdir yo‘llarini Aliyevlar 
sulolasiga munosib tarzda sharaf bilan 
bunyod etib kelishmoqda. Albatta, baxt va 
saodat o‘z-o‘zidan kelmaydi. Hayotning 
bu ikki ko‘hna ustuniga halollik va fidoyilik, 
deb ham nom berish mumkin. Hazrat 
Navoiy shohbaytlarining birida mehnat-
mashaqqat bilan qo‘lga kiritilgan bir dir­
ham pul birov bergan xazinadan ming 
karra yaxshi va barakaliroq ekanligini 
ta’kidlab:

“Bir dirham olmoq chekibon dastranj,
Yaxshiroq andinki, birov bersa ganj”, 

deya qayd etadi. 
Bugun Mahmud Aliyev qutlug‘ 70 yoshni 

qarshilamoqda! Bunday fidoyi olimlar bor 
ekan, yurtimizning har go‘shasida davom 
etayotgan bunyodkorliklar ko‘lami yangi 
avlod muhandis kadrlari hisobiga jadal 
ortaveradi, bu fidoyi qo‘llar yaratadigan 
porloq kelajak va bugungi taraqqiyot 
poydevori ham mustahkam bo‘laveradi. 
Ustozga hamisha sihat-salomatlik, xotir­
jamlik va yana ko‘p yillar shogirdlar-u 
barcha yaqinlar mehri ila saodatli umrgu­
zaronlik qilish nasib etsin!

Ozod MUSTAFOYEV,
Jurnalist. 

Q
utlov

Inson hayotining haqiqiy qiymati uning mehnat daftarchasidagi vazifa-yu 
lavozimlar bilan emas, balki amallar sahifasidagi yorug‘ izlar — asl odamiylik 
martabasi bilan o‘lchanadi. Ba’zi kishilarni xato amallari o‘zligidan ayirsa, 
ayrim tafakkur egalari hayotda bosgan har qadamini hamisha har soatda 
saodat manzillari sari rostlaydi. Chin insonlik maqomi shu, aslida.  

Tongda uyg‘onar ekan har bir kishi kuni xayrli bo‘
lishini tilab duo qiladi. Kimdir bolalarini bog‘chaga, 
yana kimdir maktabga kuzatib, keyin o‘zi sevimli 
ishi tomon oshiqadi. Maqsad – rizq topish, oila faro
vonligini ta’minlash, farzandlarining porloq kela
jagi uchun mustahkam poydevor yaratish. Biroq 
loqaydlik, e’tiborsizlik, jamiyatda o‘rnatilgan tartib-
qoidalarga amal qilmaslik bularning barchasini orzu
ga aylantirishi hech gap emas. 

Joriy yilning 5-may kuni Nurota tumani hududida ichida 
14 nafar voyaga yetmagan tarbiyalanuvchilari bo‘lgan 
“MATIZ” rusumli avtomobilning yo‘l-transport hodisasiga 
uchrashi ko‘plab ota-onalar, tegishli soha mas’ullari, keng 
jamoatchilik vakillariga mas’uliyatni yanada oshirish, 
e’tiborni kuchaytirish kerakligini ko‘rsatdi. Afsuski, tajri­
basizlik, tezlik, belgilangan talablarni mensimaslik nati­
jasida sodir etilgan baxtsiz hodisa ayanchli oqibatlarni 
keltirib chiqardi.  

Ko‘chada yo‘l harakati ishtirokchisiga aylangan har bir 
fuqaro uchun maxsus qoidalar bor: tartib, talab. Ularga 
amal qilmas ekanmiz, yuqoridagi kabi mudhish holatlar 
oldi olinishiga kafolat yo‘q. Navoiy viloyati IIB Jamoat 
xavfsizligi xizmati Yo‘l harakati xavfsizligi boshqarmasida 
OAV vakillari, jurnalist va blogerlar ishtirokida yo‘l-
transport hodisalarining oldini olish, harakat xavfsizligini 
ta’minlash hamda sohada amalga oshirilayotgan ishlar 
bilan yaqindan tanishtirish maqsadida tashkil etilgan 
matbuot anjumanida ham ayni shular xususida so‘z bordi. 

Asosiy etibor fuqarolarning harakatlanish madaniyatini 
yuksaltirish, voyaga yetmaganlar, xususan 7 yoshgacha 
bo‘lgan bog‘cha tarbiyachilari ishtirokida sodir etilishi 
mumkin bo‘lgan avtohalokatlarning oldini olishga qara­
tilib, dastlab viloyat hududida ro‘y bergan yo‘l-transport 
hodisalari tahlil qilindi. Ayrim ta’lim muassasalari tomo­
nidan xavfsizlik talablariga zid ravishda yengil avtomo­
billarda bolalarni tashish holatlari saqlanib qolayotgani, 

xususan, joriy yilning o‘tgan davrida voyaga 
yetmagan yo‘lovchilarni tashish bilan bog‘liq 
598 ta qoidabuzarlik aniqlangani, ayrim 
holatlarda haydovchilarda tegishli toifadagi 
haydovchilik guvohnomasi mavjud emas­
ligi, transport vositalari esa bolalarni tashish 
talablariga mutlaqo javob bermasligi aniq­
langani keskin tanqid qilindi. Bu kabi sal­
biy holatlarning oldini olishda barcha birdek 
mas’ulligi va ayni masalada OAV xodimlarining 
pozitsiyasi muhimligi ta’kidlandi.

- Qonunchilikka asosan, tarbiyalanuvchilarni 
muntazam ravishda yengil avtomobillarda 
tashiyotgan tashkilotlarga ma’lum talablar 
belgilangan. Xususan, M1 toifadagi yengil 
avtomobillarda haydovchidan tashqari yo‘lov­
chilarning soni 7 nafardan oshmasligi shart, - 
deydi viloyat IIB JXX YHXB boshlig‘i o‘rinbosari 
mayor Sherbek Tursunov. - Afsuski, hali ham ko‘pchilik bu 
qoidalarga amal qilmaydi. Navoiy viloyatida joriy yil boshi­
dan shu kunga qadar odam tashish qoidalarini buzganligi 
uchun 1342 nafar qoidabuzarga nisbatan tegishli tartibda 
ma’muriy bayonnomalar rasmiylashtirilgan. Shulardan                                                                                                                              
31 ta holat - bog‘cha bolalarini tashish bilan bog‘liq. Yo‘l­
larda harakat xavfsizligini ta’minlash, baxtsiz hodisalar­
ning oldini olish maqsadida hududlarda kuchaytirilgan 
tartibda qator tadbirlar amalga oshirilyapti. Ammo xavf­
sizlik faqat tegishli mas’ullarning harakatigagina bog‘liq 
emas. Ota-onalar ham bunday holatlarga nisbatan e’ti­
borli, farzandlarining xavfsizligi uchun avvalo, o‘zlari 
mas’ul bo‘lishlari kerak. 

Anjuman yakunida bolalar xavfsizligini ta’minlash bo‘­
yicha qator takliflar ilgari surildi. Xususan, bolalarni tashish 
faoliyati uchun majburiy litsenziyalash tizimini joriy etish, 
transport vositalarini GPS va kuzatuv kameralari bilan 
jihozlash, yengil avtomobillarda bolalar tashishni qat’iy 

cheklash, raqamli nazorat platformasini ishga tushirish 
hamda sohada javobgarlik choralarini kuchaytirish za­
rurligi ta’kidlandi. Keyingi vaqtlarda bolajonlarni xususiy 
bog‘chalarga olib borishda odam tashish qoidalariga rioya 
qilinmaslik, odam sonini transport vositasining texnik tav­
sifnomasida ko‘zda tutilgan miqdordan oshirishga yo‘l 
qo‘yish holatlari ko‘payib borayotgani sababli ko‘p sonli 
bog‘cha tarbiyalanuvchilarining hayoti jiddiy xavf ostida 
qolayotganiga urg‘u berildi. Tadbirda jamoatchilik vakillari 
faollikka chaqirildi.

Anjuman so‘nggida ishtirokchilar «Yo‘llarda xavfsiz 
bolalik» tamoyili asosida amalga oshirilayotgan profi­
laktik chora-tadbirlar, ta’lim muassasalari atrofida yo‘l 
infratuzilmasini yaxshilash, bolalarda yo‘l harakati mada­
niyatini shakllantirish borasida olib borilayotgan ishlar 
bilan tanishtirildi. 

Zebo QUTLIYEVA,
“Do‘stlik bayrog‘i” muxbiri.

Matbuot anjumani

YO‘LLARDA HARAKAT XAVFSIZLIGINI TA’MINLASHDA
JAMOATCHILIK VAKILLARI FAOLLIGI MUHIM

8-may kuni 4-umumiy o‘rta 
taʼlim maktabida Navbahor tu­
man Axborot-kutubxona mar­
kazi xodimlari bilan hamkorlikda 
“Xotiradan o‘chmas yodingiz” 
mavzusida xotira kechasi bo‘­
lib o‘tdi. Yodnoma kechasini 
4-umumiy o‘rta ta’lim maktabi 
direktori Sh.Rahmatova ochib 
berib, barchaning qalbida chu­
qur iz qoldirgan, fidoyi jurnalist, 
iste’dodli ijodkor va samimiy 
inson — Klara Allayevaning 
hayot yo‘li, bugungi xotira ke­
chasi nafaqat bir ijodkorni es­
lash, balki uning boy mero­
sidan saboq olish uchun ham 
muhimligi to‘g‘risida gapirib 
o‘tdi.

Zero, inson tanadan ketishi mumkin, ammo uning 
ezgu nomi, qilgan ishlari va yorqin xotirasi qalblarda 
abadiy yashaydi. U kishining farzandlari, yaqinlari, 
hamkasblari va shogirdlari tomonidan aytiladigan 
iliq xotiralar esa qalbimizni yanada to‘lqinlantirdi.

Inson umrining mazmuni uning ortidan qoladigan 
ezgu ishlari, xalq qalbida qoldirgan izi bilan o‘lcha­
nadi. Klara Allayeva ana shunday yorqin siymo­
lardan biri edi. U o‘zining ijodi, jurnalistlik faoliyati 
va insoniy fazilatlari bilan ko‘pchilikning mehrini 
qozondi. Uning maqolalari, chiqishlari va hayotiy 
qarashlarida Vatanga muhabbat, inson qadri va 
ma’naviyatga sadoqat mujassam edi.

Tadbir  davomida marhuma ustozning farzand­
lari, opa-ukalari, yaqinlari, hamkasblari va sho­
girdlari so‘zga chiqib, Klara Allayevaning samimiy 
inson, fidoyi ustoz va qalami o‘tkir ijodkor sifa­
tidagi yorqin xotiralari bilan o‘rtoqlashdilar. Ular 

tomonidan aytiladigan iliq xo­
tiralar esa qalbimizni yanada 
to‘lqinlantiradi.

Bugun Klara Allayeva ha­
yot bo‘lganlarida muborak 
60 yoshni qarshi olgan bo‘lar 
эдилар. Афсуски, bugun u 
inson oramizda yo‘q. Ammo u 
kishining ezgu nomi, mehribon 
qalbi, samimiy suhbatlari va 
insonlarga qilgan yaxshiliklari 
yaqinlari qalbida abadiy saq­
lanib qolgan. Klara Allayeva 
hayoti davomida nafaqat 
yaxshi inson, mehribon ona 
va fidoyi ayol bo‘lib yashadilar, 
balki farzandlariga ham yuk­
sak tarbiya, mehnatsevarlik va 
Vatanga sadoqat tuyg‘ularini 

singdira olgan inson edilar. Bugun u kishining 
farzandlari turli sohalarda halol mehnat qilib, el-
yurt xizmatida faoliyat olib bormoqdalar. Ulardan 
biri ustozlik kasbini davom ettirib, yoshlarga ta’lim 
bermoqda, yana biri Vatan himoyasida xizmat qil­
moqda, yana biri esa ichki ishlar sohasida xalq 
osoyishtaligi yo‘lida mehnat qilmoqda. Bu, albatta, 
ona tarbiyasining, berilgan mehr va e’tiborning 
yuksak namunasidir. Farzandlarining hayotda o‘z 
o‘rnini topib, jamiyatga naf keltirayotgani Klara 
Allayevadek ona uchun eng katta baxt bo‘lar edi. 
Bugun u kishining yorug‘ xotirasiga cheksiz hurmat 
va ehtirom bilan ta’zim qilamiz. Ruhlari shod, joylari 
jannatdan bo‘lsin. Yaxshi insonlarning xotirasi qalb­
larda mangu yashaydi.

Yulduz AZIMOVA,
Aziza TOLIBOVA, 

Axborot-kutubxona markazi xodimalari.

XOTIRADAN O‘CHMAS YODINGIZ
Inson umrining mazmuni uning ortidan qoladigan ezgu ishlari, xalq qalbida qoldirgan izi bilan 

o‘lchanadi. Klara Allayeva ana shunday yorqin siymolardan biri edi. U o‘zining ijodi, jurnalistik 
faoliyati va insoniy fazilatlari bilan ko‘pchilikning mehrini qozondi. Uning maqolalari, chiqishlari 
va hayotiy qarashlarida Vatanga muhabbat, inson qadri va ma’naviyatga sadoqat mujassam edi.

Unutmoq osonmas...

Ayniqsa, madaniyat va ma’rifat 
sohasida faoliyat yuritayotgan xo­
dimlar mehnati yuksak qadrlan­
moqda. Zero, aynan ular yoshlar 
qalbida go‘zallikka muhabbat 
uyg‘otadi, iste’dodlarni kashf eta­
di, ajdodlardan meros bo‘lib ke­
layotgan boy madaniyatni avlod­
larga yetkazadi hamda jamiyatga 
bayramona kayfiyat va ijobiy ruh 
bag‘ishlaydi.

Mazkur ezgu yo‘nalishda yurti­
mizning yirik sanoat korxona­
laridan biri — Navoiy kon-me­
tallurgiya kombinati ham zamon 
bilan hamnafas faoliyat yuritib 
kelmoqda. Ko‘p millatli, ahil va 
katta jamoani birlashtirgan ushbu 
korxona nafaqat mamlakat iqtiso­
diyotiga ulkan hissa qo‘shmoqda, 
balki o‘z xodimlari va ularning 
oila a’zolarining ma’naviy-ma’rifiy 
salohiyatini rivojlantirishga ham 
katta e’tibor qaratmoqda.

Shu maqsadda “NKMK jam­
g‘armasi” davlat muassasasi ta­
sarrufidagi barcha hududlarda 
madaniyat saroylari va mada­
niyat uylari faoliyat yuritib kel­
moqda. Bugungi kunda 6 ta ma­
daniyat maskanida qariyb 300 
nafar mutaxassis mehnat qil­
moqda. Ular rahbarligida bolalar 
va kattalar uchun 130 dan ortiq 
havaskorlik to‘garaklari – an­
sambllar, xorlar, orkestrlar, raqs 
jamoalari, tasviriy san’at stu­
diyalari, amaliy san’at to‘garak­
lari hamda kutubxonalar fao­
liyat ko‘rsatmoqda. Ushbu 
maskanlarda 3000 nafarga 
yaqin bolalar va 500 dan ortiq 
kattalar muntazam shug‘ullanib 
kelmoqda.

Madaniyat saroylari hududlar 
hayotida faol ishtirok etib, turli 
bayram tadbirlarida o‘z chiqish­
lari bilan aholi qalbiga quvonch, 
ko‘tarinki kayfiyat va iliq taas­
surotlar ulashib kelmoqda.

Ushbu jamoalar uchun eng 
katta rag‘bat esa har yili may 
oyida Toshkent shahrida NKMK 
kasaba uyushmasi kengashi 
hamda korxona rahbariyati tomo­
nidan tashkil etiladigan konsert 
dasturlarida ishtirok etishdir. 
So‘nggi yetti yil davomida ushbu 
konsertlar O‘zbekiston kasaba 
uyushmalari saroyida o‘tkazilib 
kelinmoqda.

2026-yil ham bundan mus­
tasno bo‘lmadi. 1–4-may kunlari 
5 yoshdan 70 yoshgacha bo‘l­
gan 324 nafar ishtirokchi poy­
taxt tomoshabinlari oldida o‘z 
iste’dodini namoyish etdi. Milliy, 
xalq va estrada raqslari, vokal 

chiqishlar, she’riyat, orkestr ijro­
lari hamda tasviriy san’at ko‘r­
gazmalari tomoshabinlarda katta 
taassurot qoldirdi.

To‘la zallar, yorqin sahna bezak­
lari, nafis musiqa, latofatli raqslar 
va shirali ovozlar tomoshabinlar 
tomonidan olqishlar bilan qarshi 
olindi. Ushbu konsertlar nafaqat 
tomoshabinlarga, balki sahnaga 
chiqqan ijrochilarning o‘zlariga 
ham katta ruhiy ko‘tarinkilik, il­
hom va yangi marralar sari intilish 
bag‘ishladi.

Poytaxtga tashrif doirasida ish­
tirokchilar uchun boy madaniy-
ma’rifiy dastur ham tashkil 
etildi. Xususan, ular Islom sivili­
zatsiyasi markaziga tashrif buyu­
rib, uning ulug‘vorligi va boy ta­
rixiy merosidan katta taassurot 
oldilar. Shuningdek, O‘zbekiston 
davlat sirki dasturi ham bolalar 
va kattalarga unutilmas quvonch 
ulashdi.

Safar davomida yana bir qu­
vonchli voqea yuz berdi. Toshkent 
shahrida o‘tkazilgan “Kaleidos­
kop Shahrizoda” va “Fortuna 
Fest Tashkent” xalqaro ko‘p janrli 
festivallarida NKMK jamoalari 
ham muvaffaqiyatli ishtirok etdi. 
Tojikiston, Qirg‘iziston, Qozo­
g‘iston, Rossiya, Bolgariya va 
Ozarbayjon kabi davlatlar ja­
moalari bilan bellashgan ijodiy 
guruhlar bir nechta Gran-pri va 
yuqori o‘rinlarni qo‘lga kiritdi.

Xususan, “Baxtli bolalik” xalq 
raqs ansambli va “Nihol” orkestri, 
“Allegro” estrada ansambli ham­
da “Dilnavo” folklor-etnografik ja­
moasi, shuningdek “Debyut” raqs 
jamoasi yuqori natijalarga erishib, 
yurtimiz san’atining salohiyatini 
yana bir bor namoyon etdi.

Qisqa qilib aytganda, 2026-yil 
may oyidagi ushbu tashrif yuksak 
kayfiyat, yorqin taassurotlar 
va unutilmas lahzalarga boy 
bo‘ldi. Bu esa, avvalo, NKMK AJ 
rahbariyati, kasaba uyushmalari 
hamda NKMK jamg‘armasi tomo­
nidan madaniyat va san’atga 
ko‘rsatilayotgan yuksak e’tibor va 
g‘amxo‘rlik samarasidir.

Mazkur e’tibor va qo‘llab-quv­
vatlash tufayli Qizilqum bag‘rida 
voyaga yetayotgan iste’dodlar 
yanada porlab, yurtimiz madaniy 
hayotiga o‘zining munosib hissa­
sini qo‘shishda davom etmoqda.

Nargiza XAMIDOVA,
“NKMK jamg‘armasi” DM 

Madaniyat va sport faoliyatini 
tashkillashtirish guruhi 

rahbari.

E’tibor va natija

QIZILQUMNING YORQIN 
ISTE’DODLARI

Har qanday taraqqiy etgan davlat uchun xalqning boy ma
daniy merosi hamda yosh avlod qalbida madaniyat, san’at va 
ma’rifatga muhabbat uyg‘otish ustuvor yo‘nalishlardan biri 
hisoblanadi. Bugungi Yangi O‘zbekistonda ham davlatimiz rah
bari Shavkat Mirziyoyev tomonidan har tomonlama barkamol, 
iqtidorli va munosib avlodni tarbiyalashga alohida e’tibor 
qaratilmoqda.

Insonni boshqalardan ajratib tura
digan eng buyuk ne’matlardan biri 
bu-nutqdir. Nutq inson tafakkurining 
oynasi, qalbning tarjimoni hisob
lanadi. Shu sababli ‘‘Nutq aniqligi - 
bilim aniqligi’’ degan hikmat chuqur 
ma’noga ega. Chunki aniq va ravon 
nutq insonning bilimli, tafakkuri teran 
va dunyoqarashi keng ekanligini                        
ko‘rsatadi.

Bugungi kunda yoshlarimiz o‘rta­
sida nutqiy savodxonlikni oshirish, 
muloqot madaniyatini to‘g‘irlash 

borasida respublikamizdagi umumiy o‘rta 
ta’lim maktablarida to‘garak tashkil etilishi 
o‘quvchilarning bilim saviyasini o‘stirishga 
va komil inson etib tarbiyalashga xizmat 
qiladi. “Nutq aniqligi - bilim aniqligi” mav­
zusidagi to‘garakni tashkil etishdan maq­
sad o‘quvchilarning nutq ma’daniyatini rivojlantirish, 
ularning fikrini ravon, aniq va mantiqiy ifoda etishga 
o‘rgatishdan iboratdir. Ushbu to‘garak orqali yosh­
larning og‘zaki va yozma nutqi boyitiladi, mustaqil 
fikrlash qobiliyati shakllantiriladi hamda ona tiliga 
bo‘lgan hurmati kuchaytiriladi.

To‘garak davomida o‘quvchilar so‘zlarni to‘g‘ri 
talaffuz qilish, fikrni izchil va tushunarli bayon etish, 
nutqda adabiy til me’yorlariga rioya qilish, bahs 
va munozaralarda faol qatnashish, kitobxonlik va 
mutolaa madaniyatini rivojlantirishni o‘rganadilar. 
Shuningdek, bu to‘garak yoshlarning lug‘at 
boyligini oshirish, sahna madaniyati va notiqlik 
qobilyatini shakllantirishga xizmat qiladi.

To‘garakning yana bir muhim maqsadi yosh 
avlodni ma’naviy yetuk, erkin fikrlaydigan va o‘z 
fikrini madaniyatli tarzda ifoda eta oladigan bar­
kamol inson qilib tarbiyalashdir. Zero, insonning 
bilimi uning nutqida namoyon bo‘ladi. Nutqi ravon 

va mazmunli inson jamiyatda o‘z o‘rniga ega bo‘ladi.
Notiqlik san’ati bo‘yicha ko‘plab alloma va mu­

tafakkirlarning hikmatli so‘zlari muhim ahamiyatga 
ega. Ular nutqning inson tafakkuri, odobi va ilm 
darajasini namoyon etishni ta’kidlaganlar. Xususan, 
’’Abu Nasr Farobiy ‘‘Insonning fazilati uning aqli va 
go‘zal so‘zidadir”, desa, ’’Abu Ali ibn Sino ‘‘So‘zlash 
qobilyati - tafakkur mevasi” ekanini ta’kidlaydi. Aris­
totil esa, ‘‘Nutq - tafakkurning ko‘zgusi’’ligini aytadi. 
Donolarimizning ‘‘To‘g‘ri so‘zlash - donolikning 
boshlanishidir’’, degan gaplari ham hayoyiy haqi­
qatdir. 

Barcha allomalar bir fikrda yakdildirlar : “Inson­
ning bilimi uning nutqida namoyon bo‘ladi”. Shu 
sabab yoshlar kitob o‘qib, til boyligini oshirib, nutq 
madaniyatini rivojlantirishlari zarur. Zero, go‘zal 
nutq insonning ma’naviy kamolotini namoyon etadi.

Dilsora BOLIYEVA,
Samarqand viloyati Nurobod tumani 

37-umumiy o‘rta ta’lim maktabi o‘qituvchisi.

 To‘garaklar faoliyati

NUTQ ANIQLIGI TAFAKKUR 
TINIQLIGIDAN

Kafedra professori lavozimiga
Ijtimoiy fanlar kafedrasi - 1 nafar
Raqamli texnologiyalar kafedrasi - 1 nafar
Fizika va astronomiya kafedrasi - 1 nafar
Kimyo kafedrasi - 1 nafar
Biologiya kafedrasi - 1 nafar
Boshlang‘ich ta’limkafedrasi - 1 nafar
Pedagogika kafedrasi - 1 nafar
O‘zbek tilshunosligi kafedrasi - 1 nafar
Rustilivaadabiyotikafedrasi - 1 nafar
Sport faoliyati turlari kafedrasi - 1 nafar
Tasviriy san’at va muxandislik grafikasi  

kafedrasi - 1 nafar
Tarix kafedrasi - 1 nafar

Kafedra dotsenti lavozimiga
Ijtimoiy fanlar kafedrasi - 1 nafar
Matematika kafedrasi - 1 nafar
Raqamli texnologiyalar kafedrasi - 1 nafar
Fizika va astronomiya kafedrasi - 1 nafar
Biologiya kafedrasi - 1 nafar
Geografiya kafedrasi - 1 nafar
Umumiy tibbiy fanlar kafedrasi - 1 nafar
Klinik fanlar kafedrasi - 1 nafar
Maktabgacha ta’lim kafedrasi - 1 nafar
Boshlang‘ich ta’lim kafedrasi - 1 nafar
Pedagogika kafedrasi - 1 nafar
O‘zbek tilshunosligi kafedrasi - 1 nafar
O‘zbek tili va adabiyoti kafedrasi - 1 nafar
Ingliz tili va amaliy fanlar kafedrasi -                      

1 nafar
Fakultetlararo chet tili kafedrasi - 1 nafar
Rus tili va adabiyoti kafedrasi - 1 nafar
Qozoq tili va adabiyoti kafedrasi - 1 nafar
Jismoniy madaniyat kafedrasi - 1 nafar
Sport faoliyati turlari kafedrasi - 1 nafar
Tasviriy san’at va muxandislik grafikasi  

kafedrasi - 1 nafar
Musiqiy ta’lim kafedrasi - 1 nafar
Tarix kafedrasi - 1 nafar
Milliy g‘oya, ma’naviyat asoslari va huquq                  

kafedrasi - 1 nafar
Psixologiya kafedrasi - 1 nafar
Kafedra katta o‘qituvchisi lavozimiga

Fizika va astronomiya kafedrasi - 1 nafar
Kimyo kafedrasi - 1 nafar
Maktabgacha ta’lim kafedrasi - 1 nafar
Boshlang‘ich ta’lim kafedrasi - 1 nafar
Ingliz tili va amaliy fanlar kafedrasi -                          

1 nafar
Fakultetlararo chet tili kafedrasi - 1 nafar
Rus tili va adabiyoti kafedrasi - 1 nafar
Sport faoliyati turlari kafedrasi - 1 nafar
Tasviriy san’at va muxandislik grafikasi  

kafedrasi - 1 nafar
Musiqiy ta’lim kafedrasi - 1 nafar
Milliy g‘oya, ma’naviyat asoslari va huquq                   

kafedrasi - 1 nafar
Kafedra o‘qituvchisi lavozimiga

Ijtimoiy fanlar kafedrasi - 1 nafar
Raqamli texnologiyalar kafedrasi - 1 nafar
Fizika va astronomiya kafedrasi - 1 nafar
Biologiya kafedrasi - 1 nafar
Klinik fanlar kafedrasi - 1 nafar
Maktabgacha ta’lim kafedrasi - 1 nafar
Boshlang‘ich ta’lim kafedrasi - 1 nafar
O‘zbek tilshunosligi kafedrasi - 1 nafar
Ingliz tilshunosligi kafedrasi - 1 nafar
Ingliz tili va amaliy fanlar kafedrasi -                      

1 nafar
Fakultetlararo chet tili kafedrasi - 1 nafar
Tasviriy san’at va muxandislik grafikasi  

kafedrasi - 1 nafar
Musiqiy ta’lim kafedrasi - 1 nafar
Texnologik ta’lim kafedrasi - 1 nafar
Manzil: Navoiy shahar, Ibn Sino ko‘

chasi 45-uy. 
Ma’lumot uchun telefon: 

+998 225 19-30.
Tanlovda qatnashish uchun arizalar e’lon 

chiqqan kundan boshlab bir oydan ke­
chikmay berilishi shart. Tanlovda qatna­
shishni xohlovchilar universitet  rektori nomi­
ga ariza beradilar, arizaga kadrlarni hisobga 
olish bo‘yicha shaxsiy varaqa va oliy ma’­
lumot (magistr, diplomli mutaxassis) to‘g‘­
risidagi diplomlar nusxasi ilova qilinadi. Qat­
nashuvchilarda ilmiy daraja (shu jumladan, 
fan nomzodi, tegishli mutaxassislik bo‘yicha 
xorijiy mamlakatlarning falsafa doktori (Ph.D) 
darajasiga yoki unga tenglashtirilgan boshqa 
ilmiy darajalariga), ilmiy unvon, shuningdek 
ilmiy ishlar va ixtirolar mavjud bo‘lgan taq­
dirda ular tegishli diplomlar, attestatlar 
nusxalarini va ilmiy ishlar ro‘yxatini, malaka 
oshirish to‘g‘risidagi guvohnomalarni taqdim 
etishlari kerak.

Navoiy davlat universiteti lavozim muddati tugagan, 
shuningdek bo‘sh lavozimlarni egallashga 

TANLOV E’LON QILADI

«ALMAZ KREDIT NAVOIY LOMBARD» MCHJning
balans hisoboti  2025-yil 31-dekabr holatiga

KOD KO‘RSATKICHLAR ming 
so‘mda

AKTIVLAR
10 Kassadagi naqd pullar va boshqa to‘lov hujjatlari 145 534

20 Banklarga qo‘yilgan depozitlar va boshqa 
mablag‘lar

496

30 Olinishi lozim bo‘lgan hisoblangan foizlar 279 760

50 Kreditlar (mikrokredit, mikroqarz, iste’mol), brutto 5 952 833

52 Kreditlar, sof (50 kod - 51 kod) 5 952 833

80 Asosiy vositalar, sof 468 642

102       b. Boshqa xususiy mulklar, 
sof (100 kod-101 kod)

0

110 Boshqa aktivlar 4 803

120 Jami aktivlar (10+20+30+42+52+62+72+80+90
+102+110)

6 852 068

MAJBURIYATLAR va KAPITAL
MAJBURIYATLAR

210 To‘lanishi lozim bo‘lgan kreditlar va qarzlar 741 111

220 Lizing bo‘yicha majburiyatlar 0

230 Chiqarilgan obligatsiyalar 0

240 To‘lanishi lozim bo‘lgan foizlar 19 756

250 To‘lanishi lozim bo‘lgan hisoblangan soliqlar 45 635

260 Muddati uzaytirilgan daromadlar 0

270 Boshqa majburiyatlar 119 227

280 Jami majburiyatlar 
(210+220+230+240+250+260+270)

925 729

KAPITAL
310 Ustav kapitali 2 038 173

330 Zaxira kapitali 1 435 897

331 a. Umumiy zaxira fondi 1 435 897

332 b. Boshqa zaxira va fondlar 0

340 Taqsimlanmagan foyda 0

350 Joriy yil foydasi (zarar) 2 452 270

360 Jami kapital (310 + 320 + 330 + 340 + 350) 5 926 339
370 Jami majburiyatlar va kapital (280 + 360) 6 852 068

Manzil: Navoiy shahar, «Energetik» ko‘chasi, 68-uy. 
Murojaat uchun telefon: 79-222-86-60.  

«ALMAZ KREDIT NAVOIY LOMBARD» MCHJning balans hisobotlari 2025-yil 31-de­
kabrga qadar bo‘lgan moliyaviy holatini va pul oqimlarini barcha muhim jihatlarida                     
O‘zbekiston Respublikasining Buxgalteriya qonunchiligiga muvofiq haqqoniy aks ettiradi.

 AO «FINAN  TAX PRIME» auditorlik tashkilotining 2026-yil 16-martdagi №01/26-Fin 
TP xulosasi

«PUL SANDIQ LOMBARD» MCHJнинг balans hisoboti 
2025-yil 31-dekabr holatiga

KOD KO‘RSATKICHLAR ming so‘mda

AKTIVLAR
10 Kassadagi naqd pullar va boshqa to‘lov hujjatlari 14 781

20 Banklarga qo‘yilgan depozitlar va boshqa mablag‘lar 374

30 Olinishi lozim bo‘lgan hisoblangan foizlar 101 859

50 Kreditlar (mikrokredit, mikroqarz, iste’mol), brutto 1 943 640

52 Kreditlar, sof (50 kod - 51 kod) 1 943 640

80 Asosiy vositalar, sof 9 900

90     Nomoddiy aktivlar, sof 13 800

110 Boshqa aktivlar 264

120 Jami aktivlar (10+20+30+42+52+62+72+80+90+102+110) 2 084 617
MAJBURIYATLAR va KAPITAL

MAJBURIYATLAR
210 To‘lanishi lozim bo‘lgan kreditlar va qarzlar 290 909

240 To‘lanishi lozim bo‘lgan foizlar 6 841

250 To‘lanishi lozim bo‘lgan hisoblangan soliqlar 38 988

270 Boshqa majburiyatlar 170 125

280 Jami majburiyatlar (210+220+230+240+250+260+270) 506 863
KAPITAL

310 Ustav kapitali 880 000

311 a. Aksiyalar - oddiy 0 0

312 b. Aksiyalar - imtiyozli 0 0

320 Qo‘shilgan kapital 0

330 Zaxira kapitali 60 957

331 a. Umumiy zaxira fondi 60 957

350 Joriy yil foydasi (zarar) 636 796

360 Jami kapital (310 + 320 + 330 + 340 + 350) 1 577 753
370 Jami majburiyatlar va kapital (280 + 360) 2 084 617

Manzil: Navoiy shahar, «Jasorat» ko‘chasi, 21A-uy. Murojaat uchun telefon: 78-770-21-10.
«Pul Sandiq  Lombard» MCHJning balans hisobotlari 2025-yil 31-dekabrga qadar bo‘lgan moliyaviy 

holatini va pul oqimlarini barcha muhim jihatlarida O‘zbekiston Respublikasining Buxgalteriya qonun­
chiligiga muvofiq haqqoniy aks ettiradi.

AO «FINAN  TAX PRIME» auditorlik tashkilotining 2026-yil 14-maydagi  №09/26-FinTP xulosasi

Navoiy shahri “Me’mor” MFY G‘alaba shoh ko‘chasi, 87A-A-uyda joylashgan 
“Erkaklar kiyim do‘koni” MCHJga tegishli aylana muhr va tamg‘a yo‘qolganligi 
sababli e’tibordan soqit qilinadi. 

Navbahor tumani “Qalqon ota” mahallasida joylashgan «NUR TOSH BAROT» 
fermer xo‘jaligiga tegishli aylana muhr va tamg‘a yo‘qolganligi sababli e’tibordan 
soqit qilinadi. 

Uchquduq tumani “Uzunquduq” mahallasi X.Do‘stligi ko‘chasi 21-uy 5-xona­
donda joylashgan “UCHQUDUQ DIAMOND BIZNES” mas’uliyati cheklan­
gan jamiyatiga tegishli aylana muhr va tamg‘a yo‘qolganligi sababli e’tibordan                 
soqit qilinadi. 

Xatirchi tumani, “Avoqli” mahallasi, “Qarg‘atepa” qishlog‘i, 152-uyda joylashgan 
«WE GROW BUSINESSS» mas‘uliyati cheklangan jamiyatiga tegishli aylana 
muhr va tamg‘a yo‘qolganligi sababli e’tibordan soqit qilinadi. 

Ichki ishlar boshqarmasi tomonidan BAFOYEV JOBIR JUMAYEVICH nomiga 
berilgan 5251-raqamli pensiya guvohnomasi yo‘qolganligi sababli e’tibordan 
soqit qilinadi.

Nurota tumani Nurota shahri M.Raximov ko‘chasi 28-uyda joylashgan «URAL-
MARDOH» fermer xo‘jaligiga tegishli aylana muhr va tamg‘a yo‘qolganligi sababli 
e’tibordan soqit qilinadi. 

Navoiy shahar Ibn Sino ko‘chasi 20-uy 1-xonadonda joylashgan “Navoiy 
Elburs” XKga tegishli muhr yo‘qolganligi sababli e’tibordan soqit qilinadi.

“Telecom Devices Pro” mas’uliyati cheklangan jamiyati qo‘shma korxonasi (STIR: 
302236108, manzil: Navoiy viloyati, Karmana tumani, Navoiy maxsus iqtisodiy zonasi) 
O‘zbekiston Respublikasi Davlat aktivlarini boshqarish agentligi direktorining 2023-
yil 23-iyundagi 147-son buyrug‘i bilan tasdiqlangan “Tanlov o‘tkazish va nomzodlarni 
saralash tartibi to‘g‘risida”gi nizom asosida “Telecom Devices Pro” MCHJ QK Bosh 
direktor lavozimiga ochiq tanlov e’lon qiladi.

Tanlovga qatnashish uchun ariza topshirish oxirgi muddati 2026- yil 1-iyun. 
Tanlovga qatnashish shartlari va tegishli hujjatlar mas’ul shaxs tomonidan taqdim 

etiladi.
MUROJAAT UCHUN MANZIL:

Tashkilot: “Telecom Devices Pro” MCHJ QK;
Manzil: Karmana tumani, Navoiy maxsus iqtisodiy zonasi;
Mas’ul shaxs: Mamadaliyev S.S. (Bosh direktor v.b.);
Murojaat uchun telefon: +998 90 995 23 40;
Elektron pochta: rovshan@idevice.uz; info@idevice.uz

«TELECOM DEVICES PRO» MAS’ULIYATI CHEKLANGAN 
JAMIYATI QO‘SHMA KORXONASI OCHIQ TANLOV E’LON QILADI



KO‘ZGUKO‘ZGU8

“Do‘stlik bayrog‘i” va “Знамя 
дружбы” gazetalari tahririyati 

davlat muassasasi

MUASSIS: 
NAVOIY VILOYATI HOKIMLIGI

TAHRIRIYAT MANZILI:
 210105, Navoiy shahri, Navoiy 
ko‘chasi, 36-uy, «Matbuot uyi» 

binosi.

TELEFONLAR: 
Bosh muharrir – 79-224-91-19,
qabulxona – 79-224-75-04, 
mas’ul kotib – 79-224-98-74,
hisobxona – 94-849-81-82,
reklama va marketing bo‘limi – 79-224-18-97,
bosmaxona – 79-224-97-09.

Tahririyatga kelgan 
har bir xat e’tiborda!

Tijorat materiallari
belgisi ostida chop etilgan

Gazeta Navoiy viloyati matbuot va axborot 
boshqarmasida 2011-yil 25-martda 07-001-raqam 

bilan qayta ro‘yxatga olingan 
Indeks: 4502, 4503

Hajmi 2 bosma taboq. Adadi 4411.  
Sahifalovchi: Odiljon Nortojiyev.

Korxona manzili: “Do‘stlik bayrog‘i” va 
“Знамя дружбы” gazetalari tahririyati DM matbaa 

bo‘limida ofset usulida bosildi.

Otabek JANGIROV

Bosh muharrir v.v.b
Format A-3.                Buyurtma____

Chop etish vaqti – 10:00    
Topshirildi – 9:00

DO‘STLIK

Ertaklarga oshno xonadonda ulg‘ay­
gan Mubashira momo Umarova 
bolaligidan so‘z sehriga mehr 

qo‘yib voyaga yetadi. Onasi Xursan momo 
o‘zbek xalq ertaklarini juda yaxshi bilib, 
har oqshom farzandlariga maroq bilan 
so‘zlab bergan. Ayniqsa, ertaklar orasida 
kamdan-kam uchraydigan she’riy misralar 
qahramonimizning yosh qalbida unitilmas 
taassurot qoldirdi. Birgina misrani qayta-
qayta tinglash esa unda she’riyatga bo‘l­
gan cheksiz muhabbatni uyg‘otdi. Shu 
tariqa ertaklar ohangi va misralar jozibasi 
uning qalbida ijodga bo‘lgan mehr urug‘ini 
qadab, bugungi kunga kelib she’rsevar 
onaxonga aylanishiga sabab bo‘ldi. 

Yoshligidan faol va izlanuvchan bo‘lgan 
onaxon maktab davridayoq jamoat ishlari­
da faol qatnashdi. Bo‘sh vaqtini maktab 
kutubxonasida o‘tkazar, qo‘liga tushgan 
har bir kitobni katta qiziqish bilan mutolaa 
qilardi. Mubashira momoning aytishicha, 
maktab kutubxonasidagi deyarli barcha 
kitoblarni o‘qib chiqqan. Aynan kitoblar or­
qali uning dunyoqarashi kengayib, so‘zga, 
she’riyatga va ijodga bo‘lgan muhabbati 

yanada mustahkamlangan. 
1957-yilda Mahmud bobo Umarov bi­

lan oila qurdi. Turmush o‘rtog‘i bilan bir­
ga mazmunli va ibratli hayot yo‘lini bosib 
o‘tdi. Hayotning turli sinovlari va quvonch­
lariga qaramay, kitobga, she’rga bo‘lgan 
muhabbati hech so‘nmadi. Bugun esa 
o‘sha bolalikdagi ertaklar, kitoblar va yod 
olingan misralar uni minglab insonlar ta­
niydigan she’rsevar onaxonga aylantirdi. 

Ayni damda onaxonning Instagram sa­
hifasi 4 mingdan ortiq obunachilarni jam­
lagan. Nevaralarining g‘oyasi bilan dast­
lab oddiy oilaviy muhitda suratga olingan 
videolar asosida boshlangan sahifa 

boshqa Instagram tarmog‘ida 
faoliyat yuritayotgan o‘zining pa­
zandalik va sa’natdagi iste’dodi 
bilan tanilgan onaxonlardan 
ilhom olgan holda, yangi bir sa­
hifaga o‘zgardi va Mubashira 
buvini o‘z qobilyatlarini sinab 
ko‘rishga undadi. Shu e’tibor va 
mehr sabab u yanada ko‘proq 
she’r aytishga, ijodini kengroq 
namoyon etishga kirishdi. 

Onaxonning yutuqlaridan biri – 
uning mustahkam xotirasi. “Bun­
day kuchli xotiraning siri doimiy 
mutoalaa va takrorlashda”, deb 
ta’kidlaydi u. Darhaqiqat, ona­
xon mutolaa qilgan she’r va 
asarlarini tez-tez qayta o‘qib, 
yoddan takrorlab borishni odat 
qilgan. Onaxon, ayniqsa, Ha­
mid Olimjon, Uyg‘un kabi ijod­
korlarning she’rlarini sevib mu­
tolaa qilgan, ularning ijodini 
chuqur hurmat bilan o‘rganib 
kelgan. Muhammad Yusuf ona­

xonning eng sevimli shoirlaridan biri 
hisoblanadi. Shu bois, Instagram sahi­
fasida ham ko‘proq otashqalb shoir she’r­
lariga murojaat qiladi. Ahamiyatlisi, shoir 
ijodiga bo‘lgan mehr tufayli u Muhammad 
Yusufning rafiqasi Nazira as-Salom bilan 
telefon orqali suhbat ham qurgan. Iliq va 
samimiy ruhda o‘tgan ushbu suhbat ona­
xon xotirasida unitilmas taassurot qol­
dirgan. 

Qahramonimiz turli davr va mavzular­
dagi ko‘plab kitoblarni mutolaa qilib, ularni 
shaxsiy kutubxonasida saqlab kelmoqda. 
Jumladan, “Boburnoma”, “Shohnoma”, 

“Yulduzli tunlar”, “Mehrobdan chayon”, 
“O‘tgan kunlar”, “Ufq”, “Saodat asri”, 
“Xalq bo‘l, elim”, “Falak”, hamda “Yo‘qot­
ganlarim va topganlarim” kabi asarlar 
uning ma’naviy dunyosini boyitgan muhim                  
kitoblar sirasiga kiradi.

Mubashira buvi 9 nafar farzandni voya­
ga yetkazib, ularning barchasini jamiyatga 
foydasi tegadigan, bilimli va o‘z kasbining  
yetuk mutaxasisslari etib tarbiyalagan. 
Bugungi kunda ular eng nufuzli sohalarda 
faoliyat yuritmoqda. Shuningdek, 28 nafar 
nevara va 47 nafar evara ulg‘ayib kelayot­
gan katta sulola boshida turadi. Bu esa 
uning sabr-toqatli, mehribon va tarbiyaga 
e’tiborli inson ekanini yaqqol ko‘rsatadi. 

Yaqinda Turkiyaga qilgan sayohati da­
vomida Mubashira buvi yurtimizni faxr 
bilan tilga olib, o‘z she’rlari orqali turk              
xalqini ham maftun etdi.

Onaxonning hayot yo‘li bugungi yoshlar 
uchun ibrat maktabi bo‘la oladi. U yoshidan 
qat’i nazar, inson o‘z qiziqishi va iste’dodini 
rivojlantirishi mumkinligini amalda isbotlab 
bermoqda. 87 yoshda ham she’r aytib, 
kitob mutolaa qilib, internet tarmoqlarida 
faol bo‘lishi yoshlar uchun ilhom manbai 
hisoblanadi. Onaxon yoshlarga kitob 
o‘qish, bilim olish va doimiy o‘z ustida ish­
lashni tavsiya qiladi. Uning hayoti shuni 
ko‘rsatadiki, bilim va ijodga bo‘lgan mehr 
hech qachon yosh tanlamaydi. Zero, har 
qanday mahorat mehnat va sabr orqali 
shakllanadi.

                                          
Shahzodabonu MAMARASULOVA,

O‘zbekiston Jurnalistika va ommaviy 
kommunikatsiyalar universiteti 

talabasi.

Mutolaa mahsuli

YOSH EMAS, ISTE’DOD MUHIM
87 yoshli onaxon she’r bilan minglab qalblarga yo‘l topdi

Tashvishim aytishga topolmasam doʻst,
Hayotimda boʻlsa g‘urbat, kam-u ko‘st,
Onamga yorilib yengil tortibman, 
Asli yuklarimni ungga ortibman.

Bilmadim bulardan qay kamim toʻldi,
Onamga berganim tashvish, g‘am boʻldi.
Menga yaqinlashsa bir alam - g‘anim,
Ollohim, toʻldirib qoʻygin sen kamim.

Salomat kunimiz otam shodumon,
Gʻam berma, yuragi bo‘lmasin vayron,
Qaddi egilganda paymonam toʻldi,
Otamga berganim tashvish, g‘am boʻldi.

Oʻzi bor yuragi armonga toʻlgan,
Omadsiz qizidan zadalar boʻlgan,
Ey g‘anim – g‘am, alam, dilini oʻyma,
Ularning ko‘z yoshin bunchalar suyma. 

Otam, onam - mening tirgak, panohim, 
Bergan ozorlarim kechir, Allohim.

Husniya HAMDAMOVA, 
Navoiy shahridagi 23-maktabgacha 

ta’lim tashkiloti tarbiyachisi.

She’r va shuur

OTAM, ONAMGA 
BERGANIM

Kafedra dotsenti lavozimiga:
Filologiya va tillarni o‘qitish kafedrasiga – 1 nafar;
Ijtimoiy-gumanitar fanlar kafedrasiga - 1 nafar.

Kafedra katta o‘qituvchisi lavozimiga
Iqtisodiyot va axborot texnologiyalari kafedrasiga –                       

1 nafar.

Kafedra o‘qituvchisi lavozimiga
Tabiiy va texnika fanlari kafedrasiga - 1 nafar;
Iqtisodiyot va axborot texnologiyalari kafedrasiga -                        

1 nafar.
Tanlovda qatnashish uchun arizalar e’lon chiqqan kun­

dan boshlab bir oydan kechikmay berilishi shart. Tan­
lovda qatnashishni xohlovchilar universitet rektori nomiga 

ariza beradilar. Arizaga kadrlarni hisobga olish bo‘yicha 
shaxsiy varaqa va oliy ma’lumot (magistr, diplomli muta­
xassis) to‘g‘risidagi diplomlar nusxasi ilova qilinadi. Qat­
nashuvchilarda ilmiy daraja (shu jumladan, fan nomzodi, 
tegishli mutaxassislik bo‘yicha xorijiy mamlakatlarning fal­
safa doktori (Ph.D) darajasiga yoki unga tenglashtirilgan 
boshqa ilmiy darajalariga), ilmiy unvon, shuningdek ilmiy 
ishlar va ixtirolar mavjud bo‘lgan taqdirda ular tegishli 
diplomlar, attestatlar nusxalarini va ilmiy ishlar ro‘yxatini, 
malaka oshirish to‘g‘risidagi guvohnomalarni taqdim                   
etishlari kerak.

Manzil: Karmana tumani, Toshkent ko‘chasi 39-uy. 
Universitet Kengash kotibi M.Kubayeva

Ma’lumot uchun telefon: 97-320-40-60.

E’LONLAR

Navoiy innovatsiyalar universiteti bo‘sh lavozimlarga
TANLOV E’LON QILADI

2025-yil 27-dekabr kuni vafot etgan, vafotiga qadar 
Navoiy shahri Islom Karimov shoh ko‘chasi 93a-uy, 
13-xonadonda ro‘yxatda turgan marhum RAYMBERDIYEV 
ANATOLIY ALIMJANOVICH hamda 2021-yil 4-oktabr kuni 
vafot etgan, vafotiga qadar Navoiy shahri Islom Karimov 
shoh ko‘chasi 93a-uy, 13-xonadonda ro‘yxatda turgan 
marhuma PASTUXOVA IRINA ANATOLEVNAning mol-

mulkiga meros ishi mavjud bo‘lib, merosxo‘rlar Navoiy 
shahrida xususiy amaliyot bilan shug‘ullanuvchi notarius 
Muqimov Karimbek Ulug‘bekovich notarial idorasiga                
murojaat qilishlari so‘raladi. 

Manzil: Navoiy shahri, G‘alaba shoh ko‘chasi,                    
133-uy, 125-xonadon. 

Murojaat uchun telefon: 91-309-60-00.

Bugungi kunda ijtimoiy tarmoqlar 
yoshlar hayotining ajralmas 
qismiga aylangan. Ammo 87 yoshli 
onaxonning she’r aytib, Instagram 
tarmog‘ida minglab kuzatuvchilarga 
ega bo‘lgani ko‘pchilikni hayratga 
soldi. U kishining nafaqat samimiy 
misralari va yoddan aytilgan 
she’rlari, shijoati ham internet 
foydalanuvchilari qalbidan                             
joy egalladi.


